2020-yil 25-yanvardan chiqa boshlagan

Ijtimoiy-siyosiy gazeta

METALLURGIYA
SOHASIDAGI REJALAR
HADIDA AXBOROT
BERILDI

Prezident Shavkat Mirziyoyev 1-fevral kuni
metallurgiya korxonalarini rivojlantirish
chora-tadbirlari bo‘yicha tagdimot
bilan tanishdi.

Navoiy kon-metallurgiya kombinati,
Olmaliq kon-metallurgiya kombinati,
O‘zbekiston metallurgiya kombinati
hamda “Navoiyuran” davlat korxonasi
mamlakatimiz iqtisodiyotida katta o‘rin
tutadi. So‘nggi yillarda bu to‘rtta korxo-
naga 7 milliard 400 million dollar inves-
titsiya kiritildi. Buning natijasida oltin
ishlab chiqarish hajmi 23 foiz, mis 41
foiz, kumush 60 foizga oshdi. Navoiy
kombinatida yangi konlar o‘zlashtirilib,
3 ta zavod ishga tushirildi. O‘zmetkom-
binat va “Navoiyuran”da ham ishlab
chiqgarish ko‘paydi.

Umuman, o‘tgan 6 yilda ushbu kor-
xonalarning jami sanoatdagi ulushi 10
foizdan 17 foizga, budjet tushumlarida
esa 11 foizdan 25 foizga oshgan.

Ma’lumki, 2030-yilgacha mamla-
katimiz igtisodiyoti hajmini 2 barobar
oshirish magsad qilingan. Shu bilan bir-
ga, jahonda kuchayib borayotgan raqo-
bat yangi vazifalar qo‘ymoqda. Bu sha-

roitda mazkur to‘rtta yirik kompaniya
samaradorligini oshirish dolzarb ahami-
yatga ega.

Taqdimotda mutasaddilar ishlab chiqa-
rishni yanada ko‘paytirish va investitsiya-
lar jalb etish bo‘yicha rejalarini bayon
gildi.

Davlatimiz rahbari xorijiy ekspertlarni
jalb etib, kombinatlarni ragamli transfor-
matsiya qilish, bunda “yashil” texnologi-
yalarga alohida e’tibor garatish zarurligini
ta’kidladi. Investitsiyalarni o‘zlashtirish
va yangi loyihalarni jadallashtirish bo‘-
yicha aniq ko‘rsatmalar berildi.

Ishlab chiqarishda operatsion xarajat-
lar va energiya sarfini magbullashtirib,
tannarxni qisqartirish vazifalari qo‘-
yildi. Shuningdek, kombinatlarda mehnat
unumdorligini oshirish, rahbar va muta-
xassislar faoliyatiga samaradorlik ko‘r-
satkichlarini (KPI) joriy gilish muhimligi
qayd etildi.

Milliy tiklanishdan — milliy yuksalish sari

O'ZBEKISTON

WWW.yuz.uz f yuz.uznews 4 yuz_ofﬁciajll @yuz.uz_news u Rz ]‘%EE

MILLIY KONTENT

U o‘zi nima, qanday zarvurati bor?

Bugungi globallashuv sharoitida turli geosiyosiy ziddiyatlar, qurolli
to‘qnashuvlar, davlatlararo nizolar ko‘payishi barobarida, axborot
xurujlari ham keng tus olyapti. U, o‘z navbatida, borgan sari
zamonamizning tom ma’nodagi qudratli quroliga aylanmogqda.
Ta’bir joiz bo‘lsa, uni hatto yadro qurolidan ham xatarli, deb

hisoblash mumkin. Chunki inson ongi va galbini zabt etish,
unga 0‘z hukmini o‘tkazish, ma’naviyatidan, milliy urf-
odat va qadriyatlaridan judo etishga yo‘naltiriladigan
axborot xurujlari ko‘rinmaslik xususiyatiga

egadir. Shunday ekan, unga garshi milliy axborot
immunitetini shakllantirish, axborot maydonida
ragobatbardosh milliy kontent yaratish masalasi

dolzarb bo‘lib bormoqda.

Prezidentimiz o‘tgan yil 22-dekabrda
o‘tkazilgan Respublika Ma’naviyat va
ma’rifat kengashining yig‘ilishida va joriy
yil 12-yanvardagi Xavfsizlik kengashining
kengaytirilgan yig‘ilishida bu masalaga alo-
hida e’tibor qaratib, zamonaviy tahdidlarga
garshi munosib kurash olib borish uchun,
avvalo, axborot makonida milliy kontent
yaratish zarurati, dunyodagi vogqealarga
milliy manfaatlar nuqtayi nazaridan baho
berish lozimligi, aks holda, tashqaridan tur-
li axborot xurujlari kirib kelishiga imkon
yaratib qo‘yilishi, yangilik va axborotga
ehtiyojlarning boshqalar tomonidan to‘Idiri-
lishiga sabab bo‘ladigan noxush ogibatlar-
dan ogoh bo‘lishga da’vat etdi.

Darhaqiqat, bu hozirgi davrning
ustuvor talabi va shartidir. Shu bois, bu
mavzu milliy media makonimizda ko‘p

fikrlar ~ noslar va ma’naviyat sohasi vakillarining shu

xususdagi fikrlari bilan giziqdik.

muhokama qilinmoqda, turfa
bildirilmoqda.

Biz ham olimlar, ekspertlar, siyosatshu-

" Taraqqiyot yo'li

PEDAGOG MAQOMI

jamiyat va davlat nufuzining mezomdlr

Yangi O‘zbekiston islohotlarining

mustahkam huquqiy poydevori bo‘lgan b |

yangi tahrirdagi Konstitutsiyamiz hamda
davlatimiz rahbarining tegishli farmoni
bilan tasdiglangan “O‘zbekiston —
2030” strategiyasida pedagog maqomini
yuksaltirish vazifasi alohida qayd
qilingan. Ushbu masala shunchaki
qog‘ozni bezagan chiroyli orzu-istaklar
ifodasi emas, balki gat’iy hayotiy maqsad
ekani izchil islohotlar davomida kundan-
kunga yanada yaqqolroq namoyon bo‘lib
boryapti. Prezidentimiz tomonidan kuni
kecha imzolangan “Pedagogning maqomi
to‘g‘risida”gi qonunni fikrimizning
tarixiy tasdig‘i deyish mumkin. 21
moddadan iborat mazkur qonun

bilan yurtimizdagi 700 mingga yaqin
pedagogning huqugqlari, majburiyatlari
hamda faoliyatining asosiy kafolatlari

belgilandi.

> Davomi 2-betda

? Mulohaza

JASORAT BILAN MAYDONGA
CHIQAYLIK!

Vatanni, 0‘z xalqini, oilasini himoya qilish er kishi uchun sharafli ish.
Ayol esa farzandlar tarbiyasi, oila tinchligini ta’minlash bilan yurt
rivojiga oz hissasini qo‘shadi. Vatanparvarlik, oddiygina aytganda,
Vatan ozodligi yo‘lida jasorat ko‘rsatish, yurt taraqqiyoti va xalq
farovonligiga xizmat qilish degani.

Ozodlik uchun kurashgan, jonini fido gil-
gan Najmiddin Kubro, Jaloliddin Manguber-
di, Temur Malik singari xalqimizning mard
va jasur farzandlari millatimiz uchun, o‘sib
kelayotgan yosh avlod uchun vatanparvarlik
timsoli. Ularning jasorati zamirida Vatanga
muhabbat va sadoqat tuyg‘usi yotadi. O‘z
davrida “Yurtim, Turonim, sendan ay-
rilmoq — mening o‘limim, sening uchun
0o‘lmoq — mening tirikligimdur”, deb
yozgan edi Fitrat.

Bugun har birimiz 0°z-0‘zimizdan
so‘rashimiz kerak: Vatan uchun nima qildim?
Mustaqil, tinch va erkin yurtda bizdan nima-
lar talab qilinadi? Ona vatanga munosib far-
zand bo‘lish nima degani?

Harbiy odam uydan chigar ekan, kech-
qurun oilasi bag‘riga qaytib keladimi-
yo‘qmi, aniq bilmaydi. U Vatan uchun, xalq
uchun shu mas’uliyatni bo‘yniga olgan.

> Davomi 2-betda

Joriy yil 16-yanvar kuni Prezidentimiz
raisligida 2024-yilda makroigtisodiy barqa-
rorlik va iqtisodiy rivojlanishni ta’minlash
bo‘yicha ustuvor vazifalar muhokamasi
yuzasidan o‘tkazilgan videoselektor yig‘i-
lishida ham yashirin igtisodiyot muammosi
bugungi kunda eng dolzarb masala ekani
gayd etildi.

Tahlillarga ko‘ra, xizmatlar, qurilish,
sanoat sohalarida katta miqdordagi aylan-
ma “soya”da qolmoqda. Davlatimiz rahbari
yashirin iqtisodiyot adolatli ragobatga, ha-
lol tadbirkorlar faoliyatiga to‘siq bo‘layot-
ganini aytib, qo‘shimcha choralarni ko‘rsa-
tib o‘tdi.

Qayd etish kerakki, O‘zbekistonda biznes
vakillari uchun imkoniyatlar kengaymoqda.
Shunga qaramay, igtisodiyotda yashirin ish-
lab chigarish hamda aylanmalarning sagla-
nib qolishi tadbirkorlik rivojiga va sog‘lom

B~  9-fevral —

Alisher Navoiy tavalludi kuni

“KISHIDAN YAXSHI OT
QOLG‘AY JAHONDA”

YOXUD YOSHLARNI VATANPARVARLIKKA,
ILMNI PUXTA EGALLASHGA, KASBDA KAMOL
TOPISHDA G‘AYRAT QILISHGA UNDAYDIGAN
NASIHATLAR BAYONI

Alisher Navoiyning bebaho o‘gitlari yosh avlodda vatanparvarlik,
yuksak ma’naviyat, bag‘rikenglik kabi ezgu fazilatlarni
shakllantirishda g‘oyat muhim o‘rin tutishini izohlashga hojat yo‘q.
Buyuk bobomizning betakror asarlari orqali ezgulik, muhabbat,
do‘stlik, adolat, tinchlik kabi olijanob fazilatlar mohiyatini
teranroq anglaymiz. “Xamsa”, “Majolis un-nafois”, “Muhokamatul
lug‘atayn” kabi asarlarini qo‘ldan qo‘ymay o‘qimoq, mazmun-
mohiyatini teran anglamoqdan ma’no
ham shudir.

> Davomi 6-betda

> Davomi 3-betda

BV Nuqtayi nazar

Yashirin iqtisodiyot:
AMALDA BOR-U,
HISOBDA YO‘Q FAOLIYAT

Xufiyona, yashirin iqtisodiy faoliyat bugun paydo bo‘lib qolgan

emas va u har bir davlatda, har qanday iqtisodiy jarayonda yuzaga
chiqishi mumkin. Global iqtisodiyot ko‘lami va hajmi kengaygani sari
ushbu faoliyat zarari ham ortib boraveradi. Shu bois, bugun dunyo
mamlakatlari, jumladan, O‘zbekistonda ham amalda bor-u, hisobda yo‘q
faoliyatga qarshi jiddiy choralar ko‘rilmoqda. Buning uchun muayyan
tadbirlar belgilanib, huquqiy asoslar mustahkamlanyapti.

ragobatni ta’'minlashga to‘siq bo‘lmogda. Shu
bilan birga, biznes vakillari uchun yaratilayot-
gan imkoniyatlarga qaramasdan, undan sa-
marali foydalanish o‘rniga ham nohalol, ham
nogonuniy yo‘ldan borib, daromad ortidan
quvayotganlar yo‘q emas.

Yashirin iqtisodiyot oshkora paygab bo‘l-
maydigan tovarlar va xizmatlarni ishlab chiga-
rish, tagsimlash, ayirboshlash, iste’mol gilish
orqali ayrim kishilar yoxud guruhlar man-
faatiga xizmat qiladi. Ilmiy manbalarda unga
turlicha ta’riflar berilgan. Jumladan, u yoki bu
holatda qoidalarning buzilishi xufiyona iqti-
sodiyot turlarini farglash mezoni sifatida olina-
di. Ushbu mezonlardan harakatlarning to‘rt xili
ajratiladi: nolegal (maxfiy, yashirincha), hisob-
ga olinmagan, ro‘yxatga olinmagan va noras-
miy iqtisodiy faoliyat.

> Davomi 4-betda

2024-yil 2-fevral, 24-son

O¢‘qituvchilarni kasbiy faoliyatiga kirmaydigan ishlar — qgishloq xo‘jaligidagi yumushlar,

obodonlashtirish, yig‘ilishlarga jalb qilish tagiglangan. Shuningdek, pedagoglardan hisobot
va ma’lumeotlar talab qilish, faoliyatini tekshirish, tadbirlarda qatnashishga majburlash

man etilgan.

Hilola UMAROVA,
maktabgacha va maktab

ta’limi vaziri

> Boshlanishi 1-betda

Qonunda pedagog xodim faoliyatining
kafolatlari ~ sifatida  uning  huquglari,
sha’ni, qadr-qimmati va ishchanlik obro‘si
davlat himoyasida  bo‘lishi  ko‘rsatib
o‘tilgan. O‘gituvchilarni kasbiy faoli-
yatiga kirmaydigan ishlar — qish-
log xofjaligidagi yumushlar, obo-
donlashtirish,  yig‘ilishlarga jalb
qilish tagiqlangan. Shuningdek,
pedagoglardan hisobot va ma’-
lumotlar talab qilish, fao-
liyatini  tekshirish, tadbirlarda
gatnashishga majburlash man etil-
gan. O‘gituvchining zimmasiga
tovarlar va xizmatlarni sotib olish
majburiyatini yuklash, shu jum-
ladan, lavozim maoshidan uning
roziligisiz mablag‘ ushlab qolish,
kuz-qish davrida va ishlanmaydigan
bayram kunlarida ta’lim tashkilotida
navbatchilikka jalb etish, qolaversa,
o‘quvchilarning bilimini to‘g‘ri va xolis
baholashga ta’sir ko‘rsatish, xizmat vazi-
falarini bajarishiga to‘sqinlik qilish taqig-
langan. Ushbu normalarga amal gilmaslik
javobgarlikka sabab bo‘lishi qat’iy belgi-
langan.

Yana bir e’tiborli jihati, qgonunda pedagog-
larga qisqartirilgan ish vaqti belgilanishi
kafolatlangan. Doktorlik dissertatsiyasi, dars-
lik va o‘quv qo‘llanmalar yozish uchun ijodiy
ta’til berilishi nazarda tutilgan.

O‘qituvchilarga mualliflik dasturlarini va
o‘qitish uslubiyatini joriy etish, zamonaviy
pedagogik vositalarni erkin tanlash, davlat
axborot-resurs markazlari xizmatidan bepul
foydalanish kabi qator imkoniyatlar berilyapti.

Pedagoglar  kasbiy faoliyatini bajarish
chog‘ida sha’ni, qadr-qimmati va ishchan-
lik obro‘sini himoya gilish uchun, shu-
ningdek, o‘z huquglarini buzayotgan davlat
organlarining qonunga xilof garorlari, man-
sabdor shaxslarning xatti-harakati ustidan

PEDAGOG MAQOMI

jamiyat va davlat nufuzining mezonidir

sudga da’vo arizasi bilan murojaat qilgan
taqdirda davlat bojini to‘lashdan ozod gilinadi.
Yangi qonunimizda UNESCO tomonidan
ishlab chigilgan “O‘gituvchilarning o‘rni
to‘g‘risida”gi tavsiyalarga muvofiq pedagog-
lar uchun ijtimoiy kafolatlar belgilangan.
Jumladan, davlat ta’lim tashkilotlari
pedagoglari yuqumli kasalliklarga qarshi
bepul profilaktik emlanishi hamda davlat
sog‘ligni saglash muassasalarida bepul tibbiy
ko‘rikdan o‘tishi mumkin.
Mamlakatimizning olis hududida joy-
lashgan ta’lim tashkilotlariga boshqa
hududlardan ishlash uchun jalb qilingan
oliy ma’lumotli pedagoglarga bir martalik
boshlang‘ich yordam puli va uy-joyni
ijjaraga olganlik uchun har oylik pul
kompensatsiyasi to‘lanishi ham qayd etilgan.
Davlat ta’lim tashkilotlarining pedagoglari
davlat tomonidan birlamchi o‘quv-uslubiy

O'qituvchilarga
mualliflik dasturlarini va

o’ qitish uslubiyatini joriy etish,
zamonaviy pedagogik vositalarni

erkin tanlash, davlat axborot-
resurs markazlari xizmatidan
bepul foydalanish kabi qator
imkoniyatlar
berilyapti.

bilan

materiallar ta’minlanishi, o‘quv
dasturlari o‘zgarganda davlat ta’lim
tashkilotining pedagoglari davlat hisobidan
yangi turdosh fanga gayta tayyorlanishi
belgilangan. Bir nafar pedagogni qayta
tayyorlash uchun bugungi kunda olti million
so‘m sarflanishi ko‘zda tutilsa, o‘gituvchi-
lar uchun yaxshigina yengillik berilayot-
gani oydinlashadi.

Umumiy o‘rta ta’lim tashkilotida ilk bor
kasbiy faoliyatini boshlayotgan shaxsga
bir o‘quv yili davrida murabbiylik gilish
murabbiylik qilgani uchun bazaviy lavozim
maoshiga  qo‘shimcha haq to‘lanishi
mumkinligi gonunan mustahkamlandi. Davlat
ta’lim  tashkilotlarining  o‘gituvchilariga
davomiyligi ko‘pi bilan ellik olti kalendar
kunidan iborat bo‘lgan haq to‘lanadigan har

yilgi asosiy uzaytirilgan mehnat ta’tili
kafolatlandi.

Qonunning 12-moddasida peda-
gogning oylik ish hagi ma’lumoti,
malaka toifasi (lavozimi) bo‘yicha

bazaviy tarif stavkasi, ilmiy darajasi,
ilmiy unvoni, davlat mukofotlari hamda
gonunchilik hujjatlarida belgilangan boshqa

ustamalar inobatga olingan holda hisobla-
nishi belgilab qo‘yilgan.

Shu ofrinda hozir Prezidentimizning
tegishli qarorlari asosida pedagoglar oylik
maoshiga qo‘shilgan ustamalar xususida ham
to‘xtalib o‘tish magsadga muvofiq. Amaldagi
tartibga ko‘ra, xalgaro fan olimpiadalarining
sovrindorlarini tayyorlagan pedagoglarga 150-
200 foiz, olis hududlarda joylashgan ta’lim
tashkilotlariga boshga hududlardan kelgan
o‘gituvchilarga 10-50 foiz, ilmiy darajasi
(PhD, DSc) yoki ilmiy unvoni borlarga 30-60
foiz, milliy yoki xalqaro sertifikat egalariga
20-50 foiz miqdorida ustama to‘lanmoqda.
Birgina misol: bugun 25,9 ming pedagogning
milliy yoki xalgaro sertifikati mavjud bo‘lib,
ularga bir yilda 1,2 trillion so‘m ustama
to‘lash talab qilinadi.

Mavjud imtiyozlar va yaratilgan im-
koniyatlarga javoban hamkasblarimiz mun-
tazam o‘z ustida ishlashi, zamon bilan
hamnafas bo‘lib, malaka oshirib borishi zarur.
Shu ma’noda, yangi qonunda pedagoglarni

gayta tayyorlash va malakasini oshirish
borasida ham aniqnormalarbelgilab qo‘yilgan.
Davlat ta’lim tashkilotlari pedagoglarining
malakasini belgilangan muddat va hajmda
oshirish xarajati davlat byudjeti hisobidan
qgoplanishi ko‘rsatilgan.

Ayni paytda pedagog kadrlarning malaka
toifasini oshirish tizimida ham ortiqcha
rasmiyatchilik va qog‘ozbozlikka chek
go‘yilgan. Bu jarayon bilimini muntazam
oshirib  borishdan manfaatdor, kasbiga
mehr qo‘ygan fidoyi, mahoratli muallimlar
uchun yana bir imkoniyat. Malaka toifasini
olish bo‘yicha sinovlar bir yilda kamida bir
marotaba ikki bosqichda o‘tkaziladi va 100
ballik tizimda baholanadi. Birinchi bosgichda
pedagogning mutaxassislik fani va kasb
standarti bo‘yicha bilim darajasi (80 ball),
ikkinchi bosgichda pedagogik mahoratini
(20 ball) baholash tartibi joriy gilinmogqda.
Har ikki bosgich ham kompyuterda real vaqt
rejimida onlayn o‘tkaziladi. Natijalar inson
omiliga bog‘liq bo‘lmaydi.

Yuksak e’tibor topayotgan pedagoglar kas-
biy majburiyatini bajarish chog‘ida etika qoida-
lariga rioya etishi zarurligi ham qonun nazari-
dan chetda qolmagan. Pedagogik etika qoida-
larini bilish va ularga amal qilish o‘gituvchi
0‘z kasbiy majburiyatlarini bajarishining sifat
ko‘rsatkichlarini hamda mehnat intizomini bel-
gilaydigan mezon sifatida qayd etilgan.

jinoyatlari uchun ilgari sudlanganlarni
pedagogik faoliyat bilan bog‘liq lavo-
zimlarga ishga qabul qilish man etildi.
Ushbu normalarni tatbiq etish jarayonida
nafaqat milliy mentalitetimiz, balki xalqaro
tajriba ham o‘rganildi.

Aniqroq  aytganda, qonunni ishlab
chigishda Xitoy, Janubiy Koreya, Finlyandiya
kabi ta’limda ilg‘or davlatlar bilan birga
go‘shni Qozog‘iston, Qirg‘izistondagi nor-
mativ-huquqiy asoslar ham sinchiklab
o‘rganib chiqildi.

2030-yilga qadar mamlakatimizdagi
Prezident ta’lim muassasalari va ixtisos-
lashtirilgan maktablarning o‘gitish meto-
dikasini barcha umumiy o‘rta ta’lim muas-
sasalari o‘quv jarayoniga joriy qilish,
maktabgacha ta’lim  tashkilotlari  va
umumiy o‘rta ta’lim muassasalari pedagog
xodimlarining o‘rtacha ish hagini 2 barobar
oshirish ko‘zda tutilgan. Shuningdek,
xalqaro ta’limni baholash tadgiqotlarida
munosib ishtirok etish, 500 ming nafar soha
xodimining malakasini uzluksiz —oshirish
tizimini takomillashtirish, ehtiyoj yuqori
bo‘lgan yo‘nalishlar va olis hududlardagi
abituriyentlar uchun pedagogik ta’lim
yo‘nalishlari bo‘yicha kadrlarni to‘liq davlat
granti asosida tayyorlashni joriy gilishga

“Pedagogning maqomi to‘g risida”gi yangi
qonun bilan qadr-qimmati yanada yuksalgan
ustoz-murabbiylar taqdiridan rozi bo‘lib,
Vatanimiz ravnagqi yo‘lida filokorona mehnat

qilishiga ishonamiz.

Qahramon shoirimiz Abdulla Oripov
ta’kidlaganidek, muallim kamolot ichra
ko‘zgudir. Bu ko‘zgu shu qadar tiniq
bo‘lishi, unga bogib barcha o‘zini, o‘zligini
takomillashtirishi, illatlaridan forig® bo‘-
lib, fe’l-atvorini tartibga keltirishi lo-
zim. Tabiiyki, jamiyat uchun chinakam
kamolot ko‘zgusi bo‘lish hammaga ham
nasib etavermaydi. Shu tufayli qonunda
pedagoglik faoliyati bilan shug‘ullanishiga
yo‘l qo‘yilmaydigan shaxslar hagida aniq
normalar mavjud. Xususan, qonunchilikda
belgilangan tartibda sud tomonidan
muomalaga layoqatsiz yoki muomala
layoqati cheklangan, deb topilgan shaxslar,
pedagoglik faoliyati bilan shug‘ullanishga
to‘sqinlik qiladigan kasalligi bo‘lganlar,
psixiatriya yoki narkologiya muassasalarida
hisobda turganlar, gasddan sodir etgan

bel bog‘laganmiz. Qolaversa, tarbiyachi
va o‘gituvchilarni xorijiy mamlakatlarga
malaka oshirish va stajirovkaga yuborish,
bir qancha xalqaro olimpiadalarni yuksak
saviyada tashkil qilish kabi dolzarb vazifalar
oldimizda turibdi. Ular ijrosi yurtimizda
Uchinchi Renessans poydevorini barpo
etishga salmoqli hissa qo‘shishi shubhasiz.

“Pedagogning maqomi  to‘g‘risida”gi
yangi qonun bilan qadr-qimmati yanada
yuksalgan ustoz-murabbiylar taqdiridan rozi
bo‘lib, Vatanimiz ravnaqi yo‘lida fidokorona
mehnat  qilishiga  ishonamiz. ~ Zotan,
Prezidentimiz ta’kidlaganidek, “Jamiyat ha-
yotida o‘gituvchining o‘rni va ta’siri oshsa
— maktabning obro‘yi oshadi, ilm-fan,
ta’lim va tarbiya sohasining qadri ko‘tariladi.
Muallimning obro‘ e’tibori esa bu millatning,
butun xalgning obro‘ e’tiboridir”.

Mulohaza

Jaloliddin USMONOYV,
Xalgaro press klub raisi

Lekin Vatanni sevish va uni himoya
gilish fagat harbiylarning vazifasi emas. Har
bir tarixiy davr vatanparvarlikni turlicha
ifodalashga zamin yaratgan. Qaysidir
davrlarda urushlar bo‘lgan va shu orqali
insonlardagi fidoyilik yuzaga chiqgan. Hozir
odamlardagi vatanparvarlik yurtiga, oilasiga,
millatiga bo‘lgan sadoqat, mehr-muhabbat
bilan ifodalanadi. Shu o‘rinda yana bir gap.
Agar insonda ilm, tajriba bo‘lsa, ikki yoki
uchta tilni mukammal bilsa, qo‘lidan ko*p ish
kelsa-yu, uni millat va Vatan rivoji yo‘lida

ishlatmasa, undan hech kimga foyda yo‘q. U
vatanparvar emas.

Aslida, saylovlarda ovoz berish, barcha
gonunlarga rioya qilish va soliq to‘lash,

Konstitutsiyadagi  huquqlar, erkinlik va
majburiyatlarga amal qilish ham vatan-
parvarlik.

Olimlarning fikricha, vatanparvarlik —
0‘z ona tilini puxta bilish, tarixini chuqur
o‘rganish, milliy san’at, adabiyotini qadrlash
kabi mezonlar bilan ham baholanadi.

Shundan kelib chigib, biz nimalarga e’tibor
garatishimiz kerak?

Bolada 3-7 yosh oralig‘ida tuyg‘u, ijtimoiy
motiv, milliy an’analarga qizigish shakllanadi.
7-10 yoshli bolada mantiq, fikr, munosabat
rivojlanadi. 11-17 yoshli o‘smirlarda jismoniy
jihatdan yetuklik, yetakchilikka intilish
paydo bo‘ladi. 18-21 yoshda insonga fugaro
sifatida qaraladi. Bu vaqtda unda kasbga
intilish, ko‘nikmalarga ega bo‘lish, milliy
manfaatlarni anglash kabi jihatlar shakllanadi.
22-30 yoshda esa davlat, jamiyat manfaatini
anglash jarayoni yuz beradi. Xo‘sh, ayting-
chi, bugungi yoshlar buni anglayaptimi,
ularning fugarolik pozitsiyasi shakllanganmi?
Bu ishlarni kim gilishi kerak?

Bola taqlidchi bo‘ladi. Demoqchimizki,
avvalo, ota-ona farzandga namuna bo‘lishi
muhim. Agar ota-ona “kitob o0°gi”,
desayu, 0‘zi o0‘gimasa, “telefonda keraksiz
narsalarni ko‘rma”, desa-yu, o‘zi nomagbul
narsalardan foydalansa, tarbiyada noqislik
kuzatilishi tabiiy. Ta’lim-tarbiya masalasida

shu jihatlar tahlil etib borilgandagina ijobiy
natijaga erishish mumkin.

Farzand qalbiga yoshligidan milliy qad-
riyatlarni singdirolmasak, uning faqat tashqi
ko‘rinishiga, kiyimiga e’tibor berib, ruhiyatini
internetga topshirib qo‘ysak, bolaning fagat
jismi bizniki, qalbi boshgalarniki bo‘ladi.

Zarur bilimlarga ega bo‘lmagan odam
vatanparvar bo‘lolmaydi. Boshgacha ayt-
ganda, vatanparvar — bu shaxs, individ
emas. Shundan kelib chigib aytish
mumkinki, har bir yoshni o‘zini anglagan
shaxsga aylantirish uchun davlatimiz rahbari
tomonidan ilgari surilgan beshta muhim
tashabbus alohida ahamiyatga ega. Bu
tashabbus yoshlarning bilimli, jasur, oqil
va dono shaxs sifatida shakllanishiga olib
boradigan asosiy yo‘ldir.

Insonlar qanchalik birlashsa, uyushsa,
ulaming umummagsadida rivojlanish, baraka
bo‘ladi. Bunga erishish uchun ziyoli gatlam
faol bo‘lishi va o‘z fikrini bildirishi, millatini
ulug‘lashi, himoya qilishi zarur. Yaponlar o‘ziga
xos jihatlarni “yapon mo‘jizasi”, koreyslar esa
“koreys tabiati”, natijasi deb faxrlanadi.

Yana bir gap. Insonning o°‘ziga, kelajagi
va magsadiga ishonchi mustahkam bo‘lishi
zarur. Biz shaxsiy namuna ko‘rsata olishimiz,
shu yurt taqdiri uchun daxldorligimizni
his gilib, o‘z kasbimizga fidoyi bo‘lsak,
o‘zimiz va farzandlarimiz uchun obod,
ozod, tinch, farovon, taraqqiy etgan yurtni
goldira olamiz. Kelajakka ishonch va umid,
kichik ko‘rinsa ham, maishiy muammolarga

e’tiborli bo‘lishdan, muomala, me’yorni
bilish, daxldorlik, jamoatchilik nazoratini
o‘rnatishdan boshlanadi. Bu — ekologiyani
asrash, elektr energiyasi, suvni tejash, oz
kasbiga sadoqat bilan kirishish kabilarda
ko‘rinadi. Ayrim hollarda navbatda tartib bilan
turishni ham bilmaymiz. Kichik ko‘ringan shu
holat zamirida ham o‘zgalarga, yurtdoshlarga,
xalqga bo‘lgan hurmat yotadi.

Vatanparvarlik haqida so‘z borar ekan,
xorijiy tajribani o‘rganish foydadan xoli
bo‘lmaydi. Ayrim rivojlangan mamlakatlarni
ko‘ryapmiz, qadriyat, oila tushunchasi quyi

LAN MAYDONGA CHIQAYL

darajaga tushib, yoshlar soni keskin kamayib
bormogda. Bu yog‘iga endi o‘z milliy
gadriyatlarini, oilasini mahkam ushlagan
millat rivojlanadi. Ularning tajribasini
o‘rganish faqat foyda keltiradi.

Masalan, Yaponiya ta’lim tizimida birinchi
sinfdan to oltinchi sinfga qadar “axloq tomon
yo‘l” dasturi asosida dars o‘tiladi. Bu darslarda
yapon bolalari axloq, etika qoidalari, odamlar
bilan muomalani o‘rganadi.

Janubiy Koreyada tarbiyaviy darslar
bilan birga musiqa, tasviriy san’at o‘gitiladi.
Xitoyda esa vatanparvarlik mafkurasi

nafagat yurti, balki viloyati, shahri, oilasi,
shuningdek, xitoy tilini sevish va faxrlanish
asosiga qurilgan.

Bularning barchasi galb tarbiyasi, Vatanni
sevish kabi tuyg‘ularning shakllanishi
degani. Bunda, avvalo, bolaga qadriyat
singdiriladi. Ikkinchidan, qalb tarbiyalanadi.
Uchinchidan esa, ruhiy tarbiya shakllanadi.
Ana shunda biz natijaga erishamiz. Hozir
fagat moddiyat bilan o‘ralashib, tarbiyada
galb, ruhni esdan chiqarib qo‘ydik. 30
yoshga kirganda vatanparvarlikni o‘rgatib,
singdirib bo‘lmaydi. Bu jihatlar galbga
singmagan bo‘lsa, u bola vatanparvar emas,
manfaatparast bo‘ladi.

Shu bois, gadriyatlarimiz asosida ta’lim-
tarbiya olayotgan farzandlarimizda ruh tar-
biyasini ham yo‘lga qo‘yish zarur. Bu jara-
yonda yurt ziyolilarining zimmasiga yanada
ulkan mas’uliyat yuklanadi.

Prezidentimiz aytganidek, “Tarixdan
ma’lum: Vatan va xalq taqdiriga nisbatan
tahdidlar kuchaygan vaziyatda aynan
millat fidoyilari — uyg‘oq qalbli ziyolilar,
shoir va adiblar, san’at namoyandalari,
ma’naviyat va ma’rifat sohasi xodimlari
jasorat bilan maydonga chiqqanlar”.

Xulosa qilib aytganda, o‘g‘il-gizlarni
vatanparvarlik ruhida tarbiyalashda ta’lim
tizimi oiladan keyingi o‘rinda, ayrim hollarda
undan ham ustun turadi. Bugun ekilgan nihol
ertagayoq meva bermaydi. Ammo oradan
yillar o‘tib, albatta, hosilga kiradi. Unga fagat
to‘g i parvarish kerak, xolos.

Nozima MURATOVA,
filologiya fanlari doktori:

— Hozir dunyoda axborot xuruji, gibrid
urushlar shiddat bilan kechmoqda. Bu
jarayonda inson e’tibori, diqqatini jalb etish
bosh magsadga aylangan. Ana shunday
kurash maydonida har bir davlat, har bir
xalq o‘zligini saqglab qolishi, o‘z milliy
manfaatlarini himoya qilishi uchun jamiyatda
siyosiy, ma’naviy-ma’rifiy bilim va tafakkur
darajasi nihoyatda yuqori bo‘lishi lozim. Aks
holda, yot va noxolis axborotlar demokratik
jarayonlarni izdan chiqarishi, insoniyatni
boshi berk ko‘chaga yetaklashi hech gap
emas. Xalgimizni, ayniqsa, yoshlarni bunday
salbiy axborotlar ta’siridan asrash uchun o‘z
milliy axborot makonimiz bo‘lishi va ushbu
manbalar milliy kontent bilan to‘ldirilishi
lozim.

Shu o‘rinda milliy kontent o‘zi nima
ekaniga to‘xtalib o‘tsak. Kontent 0°‘z-0zini
ifoda etish, tarqatish, marketing va yoki
nashr etish uchun nutq, yozuv yoki har xil
san’at turlari kabi biror-bir vosita orqali
ifodalanishi kerak bo‘lgan axborot vositasi
hisoblanadi. Bu borada bir necha jihatni
farglay bilishimiz lozim. Kontent siyosiy,
ma’naviy-ma’rifiy, ijtimoiy, ta’limga oid yoki
ko‘ngilochar mavzularda bo‘lishi mumkin.
Zero, inson ongi va dunyoqarashiga yot
g‘oyalar turli axborotlar orqali singdiriladi va
bu jarayonda “yumshoq kuch”ni ifoda etuvchi
yugorida sanab o‘tilgan har bir yo‘nalishning
0‘z o‘mni bor. Deylik, xorijiy ommaviy axborot
vositasida ko‘ngilochar mavzularda berilgan

Suhrob BO‘RONOV,
siyosiy fanlar bo‘yicha
falsafa doktori:

— Bugungi axborot makonida ganday
muammolar bor, o‘zbek milliy kontenti
yaratilishida xorij tajribasining qaysi jihatla-
riga e’tibor qaratish lozim, xorijiy internet
sahifalarida o‘zbek milliy kontentini qanday
aks ettirish mumkin? Bu singari savollar,
ayniqsa, media olamiga yangi ishtirokchilar
kirib kelayotgani, ichki va tashqi axborot
o‘rtasida vujudga kelayotgan turli ziddiyatlar,
axborot xurujlariga qarshi preventiv va ope-
rativ chora-tadbirlar ishlab chigish masalalari
milliy kontent yaratilishiga tizimli va ko‘p
tomonlama yondashish mas’uliyatini talab
etadi. Bizningcha, quyidagi fikr-mulohaza va
takliflarimiz milliy kontent rivojiga ma’lum
ma’noda hissa qo‘shishi mumkin.

Ta’lim va o‘zbek tili milliy kontenti.
Milliy kontent, eng avvalo, ta’lim jarayonida

TINNE O ZBEKISTON

Davlatimiz rahbari ilgari surayotgan yoshlarning fuqarolik pozitsiyasini mustahkamlash maqsadida media
makonda olib borilayotgan harbiy-vatanparvarlik ruhidagi ishlarni kuchaytirish vazifasi ijrosi o‘laroq,
barcha ma’naviyat fidoyilari “Ma’naviyat barcha sohalardan o‘n qadam oldinda yurishi kerak” shiori ostida

yot g‘oyalarga oid materiallarga xuddi shunday
yo‘nalishdagi milliy asarlar bilan boyitish
ta’sirliroq bo‘ladi. Yoki axborot xurujiga shu
janrdagi materiallar bilan, ta’lim yo‘nalishidagi
kontentga shunga mos vositalar asosida javob
gaytarilsa, magsadga muvofiqdir. Va ayni shu
jihat, aniqroq aytganda, chet ommaviy
axborot vositalari orqali berilayotgan
tajovuzkor g‘oyalarga xuddi shunday
yo‘nalishdagi milliy asarlar bilan
javob qaytarish milliy kontent
yaratish bo‘ladi.

Shunisi  quvonarliki, bu
borada mamlakatimizda katta
salohiyat mavjud. Ya’ni turli

sohalarga ixtisoslashgan ga-
zeta, tele va radiokanallar,
mahalliy nashrlar va hatto
ko‘plab nodavlat OAVlar
faoliyat yurityapti. Inter-
net jurnalistikasi ham
yil sayin rivojlanmoqda.
Endigi asosiy vazifa — ularni
bugungi kun talabi va xalqimiz
ehtiyojiga mos milliy kontent
bilan to‘ldirish. Fikrimcha, bu
vazifalarni to‘lagonli bajarish uchun
ko‘p yillik ish tajribasiga ega, malakali
jurnalistlar qatori yosh ijodkorlarni
ham kashf etish va jarayonga kengroq
jalb etish lozim. Zero, yoshlar “tengdosh
— tengdoshga” tamoyili asosida o‘z so‘zini
yoshlarbop usulda, tengdoshlarining ongi va
shuuriga yetib boradigan tilda yetkazib beradi.
Shuning uchun ham bu jarayonda ikkita o‘ziga
xos salohiyat — malakali jurnalistlarning
tajribasi va yoshlarning g‘ayrat-shijoati
birlashtirilsa, natija ham yaxshi bo‘ladi.
Hozir yoshlarimiz bilim, hunar egallash
gatorida til o‘rganishga ham changog. Shu
bois, tele va internet kanallarda til o‘rganishga
moslashgan manbalar  ko‘payib  boryapti.
Ulaming faoliyatini kuzata turib, ba’zi
mulohazalar tug‘iladi. Masalan, o‘rganuvchilar
uchun mulogot matnlari tuzilayotganda yoki
misollar  keltirilayotganda ona  tilimizdagi
adabiyotlarga murojaat gilinishini ta’minlash
lozim. Bu ham milliy kontentning ajralmas
gismi. Bu jihatlarga ta’limga oid barcha
ko‘rsatuv, eshittirish, maqola yoki boshqa
manbalarda ham rioya qilinishi zarur.

Siyosiy =~ mavzulardagi  kontentlarga
to‘xtaladigan bo‘lsak, yurtimizda ro‘y
berayotgan  siyosiy-ijtimoiy  jarayonlar,

gonunchilik va boshqa sohadagi o‘zga-
rishlarni xalgimizga va xorijdagi axborot

XORIJDAMILLIY AXBOROT BRENDI
TA’SIS ETILSA...

0‘z aksini topishi lozim. “Dunyo” axborot
agentligi ma’lumotlariga ko‘ra, butun dunyo
bo‘ylab o‘zbek tilida so‘zlashuvchilar soni 60
milliondan oshadi. Hozir xorijiy davlatlardagi
50 dan ortiq o‘quv yurtida o‘zbek tili o‘rga-
tilmoqda. Ammo bu o‘zbek tilining milliy

va xalqaro nufuzini oshirish uchun yetarli

emas. Shu bois, oliy ta’lim muassasalarida

“O‘zbek tili stipendiyasi”’ni ta’sis etish

talaba-yoshlarning ona tiliga bo‘lgan
hurmat-ehtiromi va e’tiborini jonlantirishga
muayyan darajada xizmat qilsa, strategik
va yaqin hamkor davlatlarning oliy ta’lim
muassasalarida o‘zbekologiya fakultetlarini
ochish xorijliklar ko‘z o‘ngida o‘zbek tili,
madaniyati va tarixi hagida yorqin tasavvur
paydo bo‘lishiga yordam beradi.

O‘z navbatida, xorijning eng nufuzli
internet yoki axborot nashrlari elektron
saytlaridagi tillar guruhida o‘zbek tili uchun
ajratilgan alohida bo‘lim deyarli uchramaydi.

mehnatini shu ezgu da’vat yo‘lida sarflashi zarur.

a

xolis,

tezkor,
va tushunarli tilda yetkazish jurnalistlar
zimmasiga katta mas’uliyat yuklaydi.

Bu borada ko‘zlangan maqsadlarga
erishishda internet nashrlar va ijtimoiy

iste’'molchilariga ochiq

tarmoglar imkoniyatidan ham samarali
foydalanish lozim. Zero, bugun dunyo ah-
lining 60 foizdan ko‘prog‘i shu manbalardan
foydalanadi. Demak, insoniyat qaysi
axborot makonida yashayotgan bo‘lsa,
axborotni odamlarga yetkazishda o‘sha
vositalardan unumli foydalanish muhim.
Keyingi yillarda yurtimizda bu borada ham
sezilarli natijalarga erishilyapti. Galdagi
vazifa ana shu jarayonlarni davom ettirish
va dunyo axborot makonida oz milliy
manfaat va magsadlarimizni dadil olg‘a
surishdir. Buning uchun jurnalistlarimiz
nafaqat o‘z sohasi, balki zamonaviy axborot
texnologiyalari bo‘yicha ham yetarli
bilim va malakaga ega bo‘lishi asosiy
talablardan biri bo‘lib qolmoqda. Bundan
tashqari, xorijiy tillarni ham chuqur bilish,

Milliy o‘zbek tili kontentini nufuzli xorijiy
saytlar sahifasida aks ettirish ishlari tegishli
tashkilotlar tomonidan o‘zaro kelishilgan
holda bosgichma-bosgich ijro etilsa, magsadga
muvofiq bo‘lardi.

O‘zbek tilini o‘rganayotgan xorijlik-
lar uchun Xalqaro o‘zbek tili notiglik
tanlovini o‘tkazish, shuningdek, o‘zbek tili
va adabiyotining durdona asarlarini ingliz
va boshqa xorijiy tillarga tarjima qiladigan
“Vatan” nashriyotini ta’sis etish ham o‘zbek
tilining xalqaro axborot maydonidagi o‘rnini
mustahkamlashga hissa qo‘shadi.

Milliy media kontent. Oynai jahonda
muttasil taqdim etib boriladigan, lekin
milliy an’ana va gadriyatlarga yot g‘oyalar-
ni targ‘ib etayotgan milliy hamda xorijiy
kinolar, seriallar, dasturlar faoliyatini
tagiglash vaqti keldi. Buning o‘rniga
vatanparvarlik, milliy o‘zlikni anglash,
buyuk ajdodlarning boy ilmiy va madaniy
merosini tarannum etadigan ko‘rsatuvlarni
efirlarda kengroq va ko‘proq ko‘rsatish ayni
muddao bo‘lardi.

DAVR

ixtisoslashuv yaxshi samara
beradi.
Yana bir yo‘nalish — tarixiy
film va seriallar yaratish va namo-
yish etish masalasiga ham to‘xtalib
o‘tsak. Shunisi ahamiyatliki, yurtimizda
bu borada, ya’ni badiiy va hujjatli filmlar
yaratish bo‘yicha katta salohiyat mavjud.
Hozir bu maktablardan yetishib chiggan ko‘p-
lab yosh kinoijodkorlarimiz samarali ijod qil-
yapti. Ular yaratgan asarlar yurtimiz va xorij-
da alohida e’tirofga sazovor bo‘lyapti. Endi
bu yo‘nalishdagi ijodiy maktablar faoliyatini
ham yanada rivojlantirish, yangicha yo‘na-
lishlarda yosh kadrlarni tayyorlash oldimizda
turgan muhim vazifalardan biri.

Shu bilan birga, ommaviy axborot vosi-
talarida san’at va madaniyat yo‘nalishida
yoshlarbop manbalarni ko‘paytirish davr
talabi.

Yana bir taklifim shuki, OAVlarni
milliy kontent bilan to‘ldirishda jur-
nalistlar bilan bir qatorda, rejissyor,
rassom, turli kreativ sohalar mutaxas-
sislari, adabiyot, san’at va madani-
yat namoyandalaridan iborat ijodiy
jamoalar shakllantirilsa va ular ham-
korlikda ishlashi uchun imkoniyat
yaratilsa, bugungi kun o‘quvchisi,
tinglovchisi, tomoshabini kutayotgan
sergirra yo‘nalishdagi asarlar ko‘pa-
yishiga erishgan bo‘lar edik.

O¢zbekistonning xorijdagi milliy ax-
borot brendini ta’sis etish lozim. Masalan,
Uzbek News Network — UzNN. Unda
xorijiy davlatlarda akkreditatsiyadan
o‘tgan o‘zbek muxbirlari xalgaro may-
donda sodir bo‘layotgan ijtimoiy-siyo-
siy vogealarni sharhlab borish va boshqa
nufuzli kontentlar bilan tajriba almashish

imkoniyatiga ega bo‘ladi. Bu esa istigbolda
milliy kontent bo‘yicha professional kadrlar
malakasini oshirishda muhim rol o‘ynaydi.
Milliy aqliy markazlar. AQSH
Federal aloga komissiyasining sobiq
raisi Nyuton Menou bunday degan edi:
“G‘oyalarni amalga oshirish uchun
sarflangan 1 dollar mablag‘ bombalar
ishlab chigarish uchun ketgan 100 dollar
giymatiga teng”. Sir emas, O‘zbekistonda
milliy kontent faoliyatini rivojlantirish yoki
jamoatchilik fikrini muntazam o‘rganishga
ixtisoslashgan aqliy markazlar soni kutilgan
darajada yetarli emas. Aynan shu magsadda
dastlab “Milliy kontent” axborot-tahliliy
markazini tashkil etish, keyinchalik
shunga o‘xshash aqliy markazlar sonini
ko‘paytirish yangi g‘oyalar paydo
bo‘lishiga, soha olimlarining taklif va
tashabbuslaridan unumli foydalanishga
zamin yaratadi.

Umuman, kundalik hayotimizning aso-
siy qismiga aylanib borayotgan internet
va undan kelayotgan zararli ma’lumotlar
milliy o‘zligimizga raxna solishiga mutlaqo
yo‘l qo‘yib bo‘lmaydi. Bugungi axborot
maydonida milliy kontentning yo‘qligi
milliy o‘zlikning yo‘qotilishi sifatida
baholanishi shart va lozim. Shu bois, axbo-
rot xuruji keng avj olayotgan maydonda
nafagat raqobatbardosh milliy kontentni
yaratish va u orqali axborot xavfsizligini
ta’minlash zarur, balki uni xorijiy axborot
resurslarida ham doimiy aks ettirish vazifasi
davrimizning kechiktirib bo‘lmaydigan
talabi hisoblanadi.

MATBUOT - MILLIY RUH
TARG‘IBOTCHISI

Zuhriddin HASANOV,
Respublika Ma’naviyat va ma’rifat
markazi yetakchi mutaxassisi:

— Tobora rivojlanib borayotgan axborot
texnologiyalari axborot tarqatish va media so-
hasi ishlarini osonlashtirdi. Zamonaviy dun-
yoda axborotni yorug‘lik tezligida dunyoning
u nugtasidan bu nugtasiga yuborish
mumkin. Hatto shu axborotga
ishlov berish, unga zarar
yetkazish jarayoni ham
neyrotarmoqlar va
sun’iy intellekt tex-
nologiyasi sababli
soniyalarda amal-
ga oshirilmogqda.

Axborot
xuryjlari  (kiber
xurujlar) orti-

dan ba’zida mil-
liardlab moddiy za-
rar ko‘riladi. Ammo
axborot xurujining no-
moddiy ta’sir jarayoni uzoq

va chegara bilmas, biron-bir
g‘oyani singdirishga asoslangan tur-

lari ham borki, unga qarshi kurashish jami-
yatning har bir a’zosidan chuqur bilim, g‘oyat
katta sabr-toqat talab qiladi.

Davlatimiz rahbari ilgari surayotgan
yoshlarning fuqarolik pozitsiyasini mus-
tahkamlash maqsadida media makonda
olib borilayotgan harbiy-vatanparvarlik
ruhidagi ishlarni kuchaytirish vazifasi
ijrosi o‘laroq, barcha ma’naviyat fido-
yilari “Ma’naviyat barcha sohalardan
o‘n qadam oldinda yurishi kerak” shiori
ostida mehnatini shu ezgu da’vat yo‘lida
sarflashi zarur.

Bugun internet va ijtimoiy tarmoglarni
yaxshi o‘zlashtirgan, ilmiy-texnik yutuglarni
tez ekspluatatsiya qila oladigan yangi avlod
shakllanmogda. ~ Ilmiy-texnik  yutuglar
va axborotning hayotimizga ta’siri ortib
borayotganini inobatga olsak, ba’zida uning
g‘oyaviy ta’sir etish vositasi sifatida xavfli
qurolga aylanib qolishi ham hech kimga sir
emasligi kishini o‘ylantiradi.

ljtimoly tarmoglar segmentining kat-
ta qatlami yoshlar. Tarmoqlarda joylash-
tirilayotgan materiallar zamirida o‘ta sayoz,
hayotning faqat yengil-yelpi jihatlarini
targ‘ib qiladigan g‘oyalar yotgani g‘oyat
achinarli. Yoshlarning mediamahsulotlarga
nisbatan talabi va iste’'molchilik darajasi past
saviyaga tushib borayotgani bachkanalik va
shoumenlik urfga kirishiga zamin yaratmoqda.
Bu muammoning ko‘ringan tarafi, xolos.
Axborotning bu shakldagi magsadsiz ko‘-
rinishining oldini olish bugungi kunda olimlar,
ekspertlar qatorida matbuot sohasi vakillari
zimmasiga ham katta mas’uliyat yuklaydi.

Bugungi kunda bu borada ko‘zlangan
magsadlarga erishish va milliy jurnalis-
tikamizni rivojlantirish uchun barcha sharoit
mavjud. Konstitutsiyamizda belgilangani-
dek, har kim istalgan axborotni izlash, olish va
tarqatish huqugiga ega. Qonunchiligimizda
axborotni izlash, olish va targatishga bo‘lgan
huquqgni cheklashga fagat qonunga muvofiq

hamda konstitutsiyaviy tuzum, aholining
sogligi, ijtimoiy axloq, boshqa shaxs-
larning huquq va erkinliklarini himoya
gilish, jamoat xavfsizligi hamda jamoat
tartibini ta’minlash, xususan, davlat sirlari
yoki qonun bilan qo‘riqlanadigan boshqa sir
oshkor etilishining oldini olish magsadida
zarur bo‘lgan doirada yo‘l qo‘yiladi.
Ushbu tamoyil asosida har kim
oz fikrini erkin bayon
etgan holda, rasmiy
jurnalistik  yoki
shaxsiy blogerlik
faoliyatini
olib  borishi
mumkin.
Albatta,
bu  huquqiy
imkoniyatlar
milliy jurna-
listikamiz
rivojida muhim
omil  bo‘layotir.
Hozirgi kunda yur-
timizda qariyb 2150 ta
ommaviy axborot vositasi
faoliyat yuritmoqda. Ularning

65 foizi nodavlat media vositalari ekani
sohada tarkibiy o‘zgarishlar izchil amalga
oshirilayotganidan dalolat beradi. An’ana-
viy nashrlar bilan birga internet nashrlar ham
jadal rivojlanib, ularning soni 700 dan osh-
gani va o‘quvchilar ommasini tobora ko‘proq
o0‘ziga jalb etayotgani e’tiborlidir.

Ayni paytda bugungi murakkab davr
ma’naviy-ma’rifiy sohalar qatorida matbuot
va ommaviy axborot vositalari faoliyatida
0‘ziga xos yutuglar bilan birga muammolarni
ham namoyon etmoqda. Ya’ni jahonda ro‘y
beradigan siyosiy jarayonlarni aholining ongi
va shuuriga mos ravishda to‘g‘ri sharhlash,
siyosiy ~axborotni milliy —manfaatlarga
moslashtirishda axborot sohasi vakillari,
ziyolilar va siyosat sohasi bilimdonlarining
ovozi ba’zida sezilmay qolayotgani ham
bor gap. Yana bir masala, yurtimiz axborot
makonida yagona axborot muhitining
yetishmayotganidir.

Zero, bugun axborot makonining mazmun
va mohiyati transformatsiyaga uchrayotgan
bir davrda milliy ruhda tarbiyalangan
jurnalist, bloger va siyosatchilar eng
ilg‘orlar safida millatni yagona mustagqil
umummilliy g‘oya — yangi O‘zbekiston
g‘oyasi ortidan ergashtirib, xalqimizning
orzu va magsadiga aylangan Uchinchi
Renessans sari boshlashi ayni muddaodir.

Bunga erishish uchun huqugiy, tashkiliy
va intellektual salohiyatimiz yetarli, albatta.
Ishonchimiz komilki, zamonaviy ilm-fan
yutuqlari bilan birga, milliy qadriyatlar
ruhida tarbiya topgan yetuk mutaxassislar
bu ezgu magsad yo‘lida hamjihatlikda
harakat gqilib, bugungi murakkab zamon
sinovlariga 0‘z so‘zini dadil aytibgina
golmay, tinchlik va farovonlik yo‘lidagi
ezgu magsadlarimizga erishishda ham
intilishdan aslo to‘xtamaydi.

“Yangi O‘zbekiston” muxbiri
Bahor XIDIROVA yozib oldi.

Nuqtayi nazar

Sohib TOPILDIYEY,
igtisodiyot fanlari doktori

> Boshlanishi 1-betda

Nolegal igtisodiyot. Nolegal iqtisodiyot ti-
joratning ayrim shakllarini belgilab beruvchi,
yuridik tartiblarni buzuvchi igtisodiy faoliyat to-
monidan ishlab topilgan daromadning bir ko‘ri-
nishi. Bunda nolegal tadbirkorlar ta’giqlangan
tovarlar va xizmatlarni ishlab chiqarish hamda
ularni tagsimlashda ishtirok etadi.

Hisobga olinmagan iqtisodiyot. Bu ins-
titutsional ~ jihatdan  o‘rnatilgan,  Soliq
kodeksida qgayd etilgan fiskal qoidalarni
chetlab o‘tuvchi yoki ulardan bo‘yin tovlovchi
igtisodiy faoliyatni o‘z ichiga oladi. Olingan
daromadlar soliq organlariga xabar gilinmaydi.
Bunda “soliq bo‘shlig‘i” — soliq tushumlarini
nazarda tutuvchi summa bilan amalda olingan
daromad o‘rtasidagi farq yuzaga keladi.

Hisobga olinmagan daromadlami tadqiq
etish soliq sohasida turli o‘zgarishlarga sabab
bo‘ladi.

Ro‘yxatga olinmagan iqtisodiyot. Ro‘y-
xatga olinmagan iqtisodiyot  statistika
organlarining talabiga ko‘ra, belgilangan
institutsional qoidalarni chetlab o‘tuvchi

igtisodiy faoliyat turidan tarkib topadi.
Bu yerda davlat milliy statistika tizimida
ro‘yxatga olinmagan daromad summasi asosiy
ko‘rsatkich hisoblanadi. Ro‘yxatga olinmagan
daromad esa amaldagi umumiy daromad bilan
statistika tomonidan qayd etiladigan daromad
o‘rtasidagi fargdir.

Hisobga va ro‘yxatga olinmagan igtisodiyot
o‘rtasidagi farq yuqorida keltirilgan ta’riflardan
kelib chigib, g‘oyat shartli. Agar faoliyat
statistika organlari tomonidan ro‘yxatga
olinmasa, u hisobga ham kiritilmaydi.

Norasmiy iqtisodiyot. U o0‘z nomi bilan
norasmiy. Bu yerda igtisodiy faoliyatni
tartibga soluvchi qonunlar, qoidalar, huquglar
inobatga olinmaydi. Norasmiy iqtisodiyot
norasmiy faoliyat yurituvchi igtisodiy agentlar
tomonidan olinadigan daromadlar bilan
o‘lchanadi.

Ilmiy jihatdan qanday tahlil gilinishi,
o‘rganilishi va ganday baho berilishidan qat’i
nazar, yashirin iqtisodiyot butun mazmun-
mohiyati bilan iqtisodiyotga, jamiyatga,
davlatga zarar keltiruvchi jarayondir.
U ko‘paygan, ildiz otgan joyda raqobat
muhiti buziladi, shaffoflik g‘irromlikka yo‘l
beradi. Shuningdek, ishlab chiqgarilayotgan
mahsulot yoki xizmatlar sifati pasayadi.
Davlat budjetiga soliq tushumlari kamayadi.
Oqibatda iqtisodiy o‘sishga salbiy ta’sir etib,
odamlarning turmushi yomonlashuviga olib
keladi. Demak, unga qarshi hamma baravar
kurashishi, jamiyatdagi qarashlar o‘zgarishi
kerak.

Bugun O‘zbekiston jadal rivojlanayotgan
davlat sifatida dunyo iqtisodiyotida oz
o‘rniga ega bo‘lib bormoqda. Mamlakatimizda
igtisodiyotni  erkinlashtirish va  biznesni
legallashtirish bo‘yicha amalga oshirilayotgan
ishlar ko‘lami tobora kengaymoqda. Lekin
shunga qaramasdan, yashirin igtisodiyot

Transport logistikasi

YUKLAR MARKAZIY O31YODAN YEVROPAGA

Abdurauf QORJOVOY,
igtisodiy sharhlovchi

Forumning asosiy magsadi Yevropa Ittifogi
“Global Gateway” (“Global darvoza”) das-
turining  investitsiya ~ strategiyasiga muvofiq,
15 kun yoki undan kam muddatda Transkaspiy
transport yo‘lagini Yevropani Markaziy Osiyo
bilan  bog‘lovchi multimodal, zamonaviy,
raqobatbardosh, barqaror, “aqlli” va yugqori tez-
likdagi yo‘nalish sifatida rivojlantirish bo‘yicha
investitsiyalarni amalga oshirish hamda muvo-
figlashtirish jarayonini boshlashga qaratildi.

Jahon banki ma’lumotlariga ko‘ra, pandemiya
arafasida dunyo transport xizmatlarining yalpi
ichki mahsulot tarkibidagi miqdori 4,3 trillion
AQSH dollari (6,9 foiz) giymatida baholanib,
yiliga 110 milliard tonna yuk va 1 trilliondan ortiq
yo‘lovchi tashilgan, transport infratuzilmasida
band bo‘lgan xodimlar soni 100 million kishini
tashkil etgan. Koronavirus pandemiyasi va davom
etayotgan mojarolar tufayli bu ko‘rsatkichlar ancha
pasayib ketdi. Xalgaro transport tuzilmasi keyingi
paytga kelib, 0‘z qaddini asta-sekin tiklay boshladi.

Ekspertlar fikricha, bugungi kunda Osiyo va
Yevropa o‘rtasidagi qit’alararo savdo yuklarining
90 foizi dengiz orqali tashilmoqda. Dengizga
chiqish imkoniga ega bo‘lmagan rivojlanayotgan
davlatlar eksport daromadining taxminan 18 foizini
transport xizmatlari uchun sarf qgiladi, rivojlangan
davlatlarda esa bu qiymat 9 foizni tashkil etadi.

BMTning Savdo va taragqiyot bo‘yicha
konferensiyasi ~mutaxassislari ma’lumotlariga
ko‘ra, Markaziy Osiyo mamlakatlari uchun
transport xarajatlari ko‘pincha import gilinadigan
tovarlar qiymatining 70-80 foizigacha yetadi. Bu
esa so‘nggi paytlarda Markaziy Osiyo mintaqasi
davlatlarining xalqaro ahamiyatga molik bo‘lgan
transport imkoniyatlarini kengaytirish borasidagi
sa’y-harakatlarni jadallashtirishiga turtki
bermoqda. Qolaversa, bojxona tartib-taomillarining
mukammal emasligi ogibatida yuk tashuvchilar
tovarlarni yetkazib berishga ketadigan vaqtning 40
foizgacha gismini behuda yo‘qotmogda.

Yevropa Ittifoqi vakillarining qayd etishicha,
transport alogasini taraqgiy ettirish yangi biznes

g‘irromlikka yo‘l beradi.

to‘gri  ishlayotgan tadbirkorlarga katta
to‘sig bo‘layotgan holatlar ham yo‘q emas.
Ma’lumotlarga ko‘ra, O‘zbekistonda yashirin
igtisodiyotdan davlat byudjetiga 30 trillion
so‘m, yalpi ichki mahsulotga 135 trillion
so‘m zarar yetgani, deyarli 11 mingta korxona
(41 foiz) hisobotlarida faqat 1 kishini ishchi
sifatida ko‘rsatgani buning tasdig‘idir.
Xabaringiz bor, Prezidentimiz qaroriga
muvofig, O‘zbekistonda tadbirkorlar reytingi
joriy etilib, yuqori reytingga ega tadbirkorlarni
rag‘batlantirish tizimi yo‘lga qo‘yilmoqda.
Iqtisodchi sifatida ushbu tizimni yashirin
iqtisodiyotga qarshi choralardan biri sifatida
ko‘ryapman. Nimaga? Chunki reytingning
asosiy maqsadi tadbirkorlarni  ixtiyoriy
ravishda gonunchilikda belgilangan me’yorlar
bo‘yicha majburiyatlarni o‘z vaqtida bajarishga

undashdir.  Tadbirkorlarning  bargarorlik
reytingi platformasi soliq hisobotlari, to‘langan
soliq summalari, subyektning ro‘yxatdan
o‘tgan sanasi, boshqa organlardan olingan
ma’lumotlar  asosida reyting  avtomatik
shakllantiriladi. Ushbu ma’lumotlar har kuni
tadbirkorning shaxsiy kabineti va Savdo-sanoat
palatasining rasmiy veb-saytiga joylashtirib
boriladi.

Tadbirkorning qandaydir kamchiligi bo‘lib,
past ball olsa, dastur nima sababdan bunday
bo‘lgani va kamchiliklar ganday bartaraf
etilishini ko‘rsatib turadi. Bu shaffof reyting
bo‘lib, tadbirkor 0‘zi gancha ball to‘plagani va
nima uchun shu ballni olganini ko‘rib turadi.

Reyting, shuningdek, rag‘batlantiruvchi
xususiyatga ham ega. Ijtimoiy reyestr,
“Ayollar daftari”ga kirgan fuqarolarni ishga

Ilmiy jihatdan ganday tahlil gilinishi, o‘rganilishi va ganday baho berilishidan gat’i nazar,
yashirin igtisodiyot butun mazmun-mohiyati bilan iqtisodiyotga, jamiyatga, davlatga zarar
keltiruvchi jarayondir. U ko‘paygan, ildiz otgan joyda raqobat muhiti buziladi, shaffoflik

olgan va ular umumiy xodimlarining 10
foizidan ko‘progni tashkil gilgan tadbirkorlik
subyektlariga qo‘shimcha rag‘batlantiruvchi
ball beriladi.

Tadbirkorlik  subyektlarini  baholashda
faoliyatni uzoq davom ettirish, soliq
hisobotlarini belgilangan muddatda taqdim
etish, soliglarni o‘z vagtida ixtiyoriy to‘lash
kabi holatlar asosiy rol o‘ynaydi. Shuning
uchun solig majburiyatlarini vaqtida va
ixtiyoriy bajarish reytingda yuqori ball olishni
kafolatlaydi.

Qisqasi, qonunga itoatkor, halol tadbirkor
faoliyati qo‘llab-quvvatlanadi. Ya’ni biz-
nes vakili faoliyati ganchalik ochiq
bo‘lsa, rivojlanib ketaveradi. Reyting soha
vakillarining to‘g‘ri ishlashiga katta turtki
beradi. To‘g‘ri faoliyat esa igtisodiyot uchun
ham, jamiyat uchun ham, davlat uchun ham
foydalidir.

Yashirin igtisodiyotni butkul yo‘qotish
juda mushkul. Hali hech bir mamlakat bunga
erishmagan. Ammo uning ulushi va ta’sirini
minimal darajada kamaytirish ~mumkin.
Soliglar og‘irmi — yengillashtirish, biznes
boshlash uchun ortiqcha to‘siglar bormi —
olib tashlash, sertifikat, ruxsatnomalar olish

glyinmi — osonlantirish — bular yashirin
igtisodiyot ildiziga bolta uruvchi omillarning
asosiylaridir.

Yugqorida gayd etilganidek, mamlakatimizda
ushbu yo‘nalishdagi ishlarga jiddiy e’tibor
qaratilib, qilinajak ishlar huquqiy jihatdan
asoslab  qo‘yilmoqda.  Jumladan, Pre-
zidentimizning yaqinda imzolangan “Yashirin
igtisodiyotga qarshi kurashish sohasida davlat
nazorati mexanizmlarini takomillashtirish
chora-tadbirlari to‘g‘risida”gi farmonida ushbu
yo‘nalishdagi muhim vazifalar belgilab berildi.

Mazkur farmonda yashirin igtisodiyot
ko‘lamini keskin gisqartirish orqali mamlakatda

soglom raqobat va xususiy biznesni
rivojlantirish maqsad qilingani  digqatga
sazovordir. Xususan, keng jamoatchilikda
yashirin igtisodiyotga murosasizlik hissini
shakllantirish, sohada jazolov choralarini
kuchaytirish o‘rniga insofli tadbirkorlarni
himoya qilish, ularga haqiqiy ko‘makchi
bo‘lish hamda biznes rivojiga to‘siq bo‘luvchi
korrupsion omillarga barham berishga alohida
e’tibor garatilgan.

Elektron tijorat tizimini rag‘batlantirish,
fagat huquqni muhofaza giluvchi organlar
emas, balki keng jamoatchilik bilan noqonuniy
aylanmalar hamda “soya”dagi igtisodiyotni

bartaraf  etishga qaratilgan  vazifalarni
gadamma-qadam  belgilash, = qonunchilik
amaliyotini tahlil qilgan holda mavjud

javobgarlik choralarini gilmishning ijtimoiy
xavflilik darajasidan kelib chigib, belgilash
kabi masalalar ko‘zda tutilmoqda.

Muhimi, O‘zbekistonda yashirin igtisodiyot
bilan murosasizlik masalasi doimiy e’tibor
va nazoratda. Bu shaxsan davlatimiz rahbari
tomonidan talab etilmoqda. Bu masala joriy
yil 29-yanvar kuni uy-joy, kommunal xo‘jaligi,
qurilish, transport va ekologiya yuzasidan
o‘tkazilgan videoselektor yig‘ilishida yana
bir bor qayd etilgani so‘zimizning tasdig‘idir.
Yig‘ilishda, xususan, yo‘l qurilishida yashirin
igtisodiyot ulushi yugqoriligi, buni nazorat
giladigan Transport inspeksiyasi faoliyati
sustligi ko‘rsatib o‘tildi. Mutasaddilarga
yo‘l qurilishida 40 dan ziyod standart va
me’yorlarni xalqaro talablarga moslashtirish
vazifasi topshirildi. Mamlakatimizda har
ganday xufiyona biznesning oldini olish va
bunga yo‘l qo‘ymaslik choralari ko‘rilyapti.
Muammoga sabab bo‘layotgan omillar tahlil
qilinyapti. Zarur huqugiy asoslar yaratilyapti.
Bu sa’y-harakatlar o‘z samarasini beradi,
albatta.

O‘N BESH KUNDA YETIB BORADI

Bryusselda 29-30-yanvar kunlari Investorlar forumi bo‘lib o‘tdi. Unda
Markaziy Osiyo mamlakatlari, Yevropa Ittifoqiga a’zo davlatlar,
Transkaspiy transport yo‘lagi bo‘yidagi hamkor mamlakatlar, xalgaro
moliya institutlarining yuqori darajali rahbarlari, shuningdek, xususiy
sektor hamda fuqarolik jamiyati vakillari ishtirok etdi.

imkoniyatlarini ochish barobarida, Markaziy
Osiyoda mintagaviy integratsiyani mustahkamlash
va iqtisodiy rivojlanish vositasi ham hisoblanadi.
Shuning uchun ham Investorlar forumi bargaror
rivojlanishning  barcha jihatlari va “Global
Gateway”ning  ishonchli ~ kommunikatsiyalari
tamoyillariga mos keladigan transport aloqalariga
e’tibor qaratmoqda.

— Global muammolarni hal qilish uchun yaqin
hamkorlik zarur, — dedi o‘z nutqida Yevropa
Ittifogining tashqi ishlar va xavfsizlik siyosati
bo‘yicha oliy vakili Jozep Borrel. — Miqyosli
chaqgiriglar esa “Global Gateway” muhim
magsadidir. Markaziy Osiyo Yevropa va Osiyo
o‘rtasidagi asosiy bo‘g‘in hisoblanadi. Yevropa
va Osiyo o‘rtasida muhim bo‘lgan hamma narsa
Markaziy Osiyo orqgali o‘tadi. Shuning uchun siz
bilan hamkorligimiz biz uchun juda muhim.

Yevrokomissiya ijrochi vitse-prezidenti Valdis
Dombrovskis Investorlar forumi ochilishida
ishtirok etayotgan Yevropa va xalgaro moliya
institutlari Markaziy Osiyoda bargaror transport

i

aloqasini  qo‘llab-quvvatlash hamda sarmoya
kiritish uchun 10 milliard yevro ajratishini ma’lum
gildi. Mazkur sarmoya joriy va rejalashtirilgan
investitsiyalarning umumiy hajmi bo‘lib, xalqaro
hamkorlar bilan maslahatlashuvlardan so‘ng gisqa
muddatda Markaziy Osiyoda transportni barqaror
rivojlantirishga yo‘naltirilishini aytdi.

Forumda Transkaspiy transport yo‘lagini
Yevropa va Markaziy Osiyoni bog‘lovchi samarali
multimodal yo‘nalishga aylantiruvchi inves-
titsiyalar masalasi muhokama markazida bo‘ldi.
Bu investitsiyalar, Transkaspiy transport yo‘lagini
rivojlantirishga xizmat giladi, ana shunda u orqali
yuklar 15 kun ichida o‘tishiga erishiladi.

O‘rta yo‘lak deb ham ataladigan Transkaspiy
transport yo‘lagi Osiyo davlatlarini Kaspiy dengizi
orgali Yevropa davlatlari bilan bog‘laydi. Xususan,
u Xitoy, Qozog‘iston, Ozarbayjon, Gruziya va
Turkiya orqali o‘tadi. Bu yo‘nalish Rossiya,
Belarus va Polsha hududidan o‘tuvchi quruqglik
yo‘nalishlariga muqobil hisoblanadi.

Tahlillarga ko‘ra, Yevroosiyo hududida uchta
asosiy yo‘lak mavjud. Uning shimoliy va janubiy
yo‘nalishlari keyingi yillarda mintaqgada ro‘y bergan
ziddiyatlar tufayli jiddiy muammolarga duch kelib
turibdi. Markaziy Osiyo yo‘lagiga hozirgi kunda
eng maqbul, xavfsiz yo‘nalish sifatida qaralmoqda.
Uzunligi 5470 kilometr masofani tashkil etadigan
yangi temir yo‘l magistrali boshqa yo‘nalishlarga

garaganda ancha gisqaroq (XXR — Mongoliya
— Rossiya — Belarus — Yevropa Ittifoqi (8650
kilometr), XXR — Qozog‘iston — Kaspiy dengizi
— Ozarbayjon — Gruziya — Turkiya — YT (9120
kilometr), XXR — Qozog‘iston — Turkmaniston
— Eron — Turkiya — YT (10 170 kilometr), XXR
— YI dengiz yo‘li (10 ming kilometrdan ortiq)
bo‘ladi.

Forumning birinchi kunida umumiy miqdori
10 milliard yevro bo‘lgan bir gancha majburiyatlar
gabul gilindi. Yevropa investitsiya banki (YIB)
vitse-prezidenti Tereza Chervinska Qozog‘iston,
Qirg‘iziston va O‘zbekiston hukumatlari hamda
Qozog‘iston Taraqgiyot banki bilan umumiy
giymati 1,47 milliard yevrolik anglashuv memo-
randumlarini imzoladi. Ushbu kreditlar Yevropa
komissiyasi tomonidan taqdim etilgan kafolatlar
asosida amalga oshiriladi.

— Bu kelishuv O‘zbekiston va qo‘shnilarimiz
uchun taraqqiyotning yangi davrini anglatadi,
— deydi O‘zbekiston Bosh vaziri o‘rinbosari
Jamshid Xo‘jayev. — Memorandumni imzolash
orgali transport sohasidagi o‘zgarishlarga yo‘l
ochmoqdamiz. Bu hamkorlik Yevropa va Markaziy
Osiyo o‘rtasidagi barqaror transport aloqalarini
yaxshilashga qaratilgan umumiy majburiya-
timizdir. Ana shu hamkorlik tufayli nafaqat
infratuzilmamiz, balki xalqimiz farovonligi uchun
ham sarmoya kiritiladi.

Transkasply transport yo‘lagi loyihasini
moliyalashtirishga qo‘shimcha kapital jalb etilishi

kutilmoqda. Pirovardida, Markaziy Osiyodagi
barqaror transport loyihalarini umumiy qo‘llab-
quvvatlash hajmi 3 milliard yevroni tashkil etadi.
Binobarin, Yevropa investitsiya banki ushbu
sohada ko‘p yillar davomida global tajribaga ega
bo‘lib, so‘nggi o‘n yil mobaynida butun dunyoda
136,5 milliard yevrolik transport loyihalarini
moliyalashtirgan. Endilikda bu tajriba Markaziy
Osiyodagi hamkorlar bilan ishlashda ham qo‘l
keladi.

— Transport zamonaviy iqtisodiyotning
tayanchi bo‘lib, gatnovni  osonlashtiradi va
mintaga mamlakatlari o‘rtasida tovarlar, kapital
hamda xizmatlar almashinuvini ta’minlaydi, —
deydi YIB vitse-prezidenti Tereza Chervinska. —
Bundan tashqari, bargaror transportga sarmoya
kiritish iqlim o‘zgarishlari ta’sirini bartaraf etish
va transport tarmoqlarini yanada mustahkamlash
uchun kalit hisoblanadi.

Yevropa komissiyasi vitse-prezidenti Margaritis
Sxinasning e’tirof etishicha, Investorlar forumi
Yevropa va Markaziy Osiyoni tez hamda xavfsiz
tarzda bog‘laydigan Transkaspiy transport yo‘lagi
bo‘yicha ishlarni boshlash uchun har ikki mintaga
davlat va xususiy investorlarini birlashtirgan
hamkorlikdagi muhim bosqichdir. Bu ulkan
transport tarmog'i igtisodiy o‘sishga, mahalliy ish
o‘rinlari yaratishga va mintagaviy integratsiyaga
hissa qo‘shadi.

Mintaqadagi barcha mamlakatlar bilan che-
garadosh bo‘lgan O‘zbekiston nainki qo‘shni

davlatlar, balki Shargiy Osiyoni Janubiy Osiyo,
Yaqin Shargni Kavkaz va undan keyin Yevropa
bilan transport tarmog‘i orqali birlashtirish
salohiyatiga ega. Qolaversa, O‘zbekiston o‘zining
ichki va tashqi transport-kommunikatsiya tizimini
rivojlantirishga katta e’tibor garatib kelmoqda.

Ma’lumki, Transkaspiy xalqaro transport
yo‘nalishi Xitoy, Qozog‘iston, Kaspiy dengizi,
Ozarbayjon, Gruziya, Turkiya, Qora dengiz va
undan keyin Yevropa davlatlariga o‘tadi. Uning
asosiy bo‘g‘ini bo‘lgan Xitoy — Qirg‘iziston —
O‘zbekiston temir yo‘li loyihasining umumiy
uzunligi 454 kilometrni tashkil etadi. Joriy yilda
uning qurilishi boshlanishi mo‘ljallangan.

Loyihaning amalga oshirilishi ~ Shargiy
Osiyodan Yaqin Sharq va Janubiy Yevropa
mamlakatlarigacha bo‘lgan yo‘Ini taxminan 900
kilometrga, yuk yetkazib berish muddatlarini esa
7-8 sutkaga kamaytiradi. Dastlabki taxminlarga
ko‘ra, yuk tashish hajmi yiliga 12-15 million tonna
atrofida bo‘ladi.

Magistral Xitoy, Qirg‘iziston va O‘zbekistonni
Kaspiy dengizi portlari va undan keyin Yevropa
bilan, kelgusida esa Transafg‘on temir yo‘li orqali
Pokiston va Hindiston portlari bilan bog‘lashiga
ham xizmat qilishi mumkin.

Prezidentimiz o‘tgan yil noyabr oyida
Ozarbayjon poytaxtida bo‘lib o‘tgan BMTning
Markaziy Osiyo igtisodiyotlari uchun maxsus
dasturining sammitdagi nutqida O‘zbekiston
Transkaspiy multimodal yo‘lagi bo‘yicha ma’lumot
va hujjatlar almashish jarayonini raqgamlashtirishga
qaratilgan  “Yo‘l xaritasi”ni hayotga to‘liq
tatbiq etish tarafdori ekanini gqayd -etgandi.
Bu borada kelgusi yilning boshida yurtimizda
transport vazirlari, logistika kompaniyalari, yuk
tashuvchilari, yirik sanoat korxonalari rahbarlari
hamda sohaning yetakchi ekspertlari ishtirokida
“Raqamli transport yo‘nalishlari” xalgaro forumini
o‘tkazishga tayyorligini bildirgandi.

Mamlakatimiz Transafg‘on yo‘lagi hisob-
langan “Termiz — Mozori Sharif — Kobul —
Peshovar” temir yo‘li loyihasiga ham katta e’tibor
garatmoqda. Mazkur yo‘lakning ahamiyatiga
kelganda, u Rossiya, Qozog iston, O‘zbekiston va
Afg‘onistonni Pokiston hamda Hindiston portlariga
olib chiqishda muqobil temir yo‘lga aylanib, ayni
paytda faoliyat ko‘rsatayotgan “Shimol-Janub”
yo‘lagiga nisbatan 500-600 kilometr gisqaroq
hisoblanadi.

Alqissa, “Xitoy — Qirg‘iziston — O‘zbekiston”
va “O‘zbekiston — Afg‘oniston — Pokiston”
transport yo‘laklari bo‘yicha loyihalarning amalga
oshirilishi ilk bor Janubiy Osiyo mamlakatlari
temir yo‘llarini butun Yevroosiyo, shuningdek,
SHHT mamlakatlari temir yo‘llari bilan bog‘lash
imkoniyatini yuzaga keltiradi. Shu bilan bir-
ga, Yevropa Ittifoqi, Rossiya, Qozog‘iston,
Xitoy, O‘zbekiston, Afg‘oniston, Pokiston,
Hindiston va undan keyin Janubi-shargiy Osiyo
davlatlari o‘rtasida transport ko‘prigi vazifasini
o‘taydi. Mazkur yo‘nalishlarning rivojlanishi
Markaziy Osiyo mamlakatlari, shu jumladan,
O‘zbekistonning tranzit salohiyatini oshiradi.

Ikki davlatning ta’lim, ilm-fan sohasidagi hamkorligi rivejlanib borayotgani

quvonarli. Joriy yilning 22-24-yanvar kunlari Xitoyda o‘tkazilgan
Xitoy — O‘zbekiston ta’lim forumi ham mamlakatlarimiz OTMlari tarixida

juda katta iz qoldirdi.

B2~ Munosabat

Alisher USMONQULOY,
texnika fanlari doktori,
professor

Aynigsa, Xitoy Xalq Respublikasi ko‘plab
sohalarda asosiy sheriklarimizdan sanaladi. Bir
vaqtlar Buyuk ipak yo‘li o‘zaro yaqinlashtirgan
ikki davlat yo‘llari bugun ham mustahkam
bog‘langan. Xususan, milliy iqtisodiyotimizda
ushbu davlatning ulushi yuqori. Ma’lumotlarga
ko‘ra, 2017-2022-yillarda  mamlakatlarimiz
o‘rtasidagi o‘zaro tovar ayirboshlashning umumiy
hajmi 4,7 milliard dollardan 8,9 milliard dollarga
yetib, 1,9 barobar oshgan. E’tiborlisi, bu boradagi
o‘sish ko‘rsatkichi o‘tgan yili yanada tezlashdi va
14 milliard dollarga yetdi.

Davlatimiz rahbarining joriy yil 23-25-yanvar
kunlari Xitoy Xalq Respublikasiga davlat
tashrifi ham ana shu do‘stona va hamkorlik
munosabatlarini yanada kengaytirishga qara-
tilgani bilan ahamiyatlidir. Ushbu tashrif dunyo
e’tiborida bo‘lib, ko‘pchilikda katta qizigish
uyg‘otgani bejiz emas. Boisi, oliy darajali
uchrashuvlar davomida ikki davlat o‘rtasida har
tomonlama strategik sheriklik munosabatlarini
mustahkamlashga qaratilgan hujjatlar gabul
gilindi. Ularda iqtisodiy hamkorlikdan tortib,
gishlog xo‘jaligi, ilm-fan, transport va boshga
qator sohalar gamrab olingan.

Biz Xitoy davlatiga yillar davomida asosan,
savdo-igtisodiy hamkor sifatida garaganmiz.
Ammo keyingi vaqtlarda kambag‘allikni
gisgartirishdan tortib, ilm-fan, innovatsiyalar,
ilg‘or texnologiyalar sohalarida ushbu mamlakat
tajribasi keng o‘rganilib, yurtimiz amaliyotida
go‘llanmogda. Prezidentimiz ta’kidlaganidek,
O‘zbekiston Xitoyning har tomonlama ijtimoiy
adolatga erishish, tobora ko‘proq aholini
gashshoglikdan olib chigish va o‘rta sinfni
ko‘paytirish, shu orqali umumbashariy farovonlik
va tenglikka erishish borasidagi tajribasiga jiddiy
gizigish bildiradi.

Ilm-fan va ishlab chigarish
yonma-yon

Mamlakatlarimizning ta’lim sohasidagi ham-
korligi, aynigsa, jadal rivojlanayotgan yo‘na-

'/Ilm-fan

O°‘ZARO TA’LIM
NFAATLI-H

Do‘stlik sari tashlangan qadam o‘zaro ishonch, halol munosabatlarga
asoslangandagina mustahkamlanib boradi. O‘zbekiston keyingi yillarda
xorijiy davlatlar uchun keng ochilar ekan, ayni mana shu tamoyillarni
mahkam tutdi. Dunyo xalqlari bilan nafaqat sheriklik, balki do‘stlik
rishtalarini mustahkamlashga, birgalikda rivejlanishga intilmoqda.
Bugun mamlakatimiz ko‘plab davlatlarning ishonchli do‘sti, manfaatli
sherigi, istigbolli hamkoriga aylangani boisi shunda.

lishlardan biri bo‘lmoqda. Xitoy keyingi yillarda
O‘zbekiston uchun turli kasblar bo‘yicha 6500
dan ziyod mutaxassis tayyorlab berdi. Yurtimiz
oliy ta’lim muassasalari bilan hamkorlik asosida
mutaxassislarni ~ Xitoyda o‘qitish, ularning
tajribasini o‘rganish faollashib boryapti.

Jizzax politexnika instituti ham 2022-yildan
boshlab Xitoy Xalq Respublikasi oliy ta’lim
muassasalari va ishlab chigarish korxonalari
bilan hamkorlikda ish olib bormoqda. Birgalikda
institutda muqobil energiyalarni tadgiq etish
ilmiy-amaliy markazini ishga tushirdik.

Gap shundaki, yurtimizda muqobil energiya
manbalari, xususan, quyosh panellariga talab ortib
boryapti. Bunday qurilmalarni o‘zimizda ishlab
chiqarish xorijdan olib kelishga nisbatan ancha
arzonga tushadi. Mahalliylashtirish ishlari esa
ilmiy tadgiqotlarsiz bo‘lmaydi. Shu bois, o‘tgan
yilning 10-fevralida davlatimiz rahbarining Jizzax
viloyatiga tashrifi yakunlari bo‘yicha Jizzax
politexnika instituti olimlari va talabalari bilan
birgalikda Jizzax yoshlar texnoparkida kremniy
asosidagi quyosh panellarini ishlab chigarish
loyihasini amalga oshirish vazifasi belgilangan edi.
Texnologiyani o‘rganish magsadida institutning
3 nafar professor-o‘gituvchisi Xitoyda xizmat
safarida bo‘lib qaytdi. Ular Xitoydagi “Jingkou
Jinchen Machinery Co., Ltd.”, “Argus-Sanik”,
“Shanxay Saniong”, “Wuhan Ooitech Trading
Co., Ltd” kompaniyalarining ishlab chigarish
sexlarida bo‘lib, ishlab chiqarish jarayoni bilan
bevosita tanishdi. Mazkur kompaniyalarda
ishlab chigarilayotgan quyosh panellarini ishlab
chiqarish liniyasining narxi va sifati o‘zaro
solishtirib ko‘rildi. Yakunda “Wuhan Ooitech
Trading Co., Ltd” kompaniyasi bilan shartnoma
imzolanib, umumiy qiymati 348 ming dollar
bo‘lgan uskunalar institutga olib kelindi. Ular
ajratilgan binoga o‘rnatilib, zarur infratuzilma
bilan ham ta’minlandi.

Zamonaviy qurilmani xarid gilishdan oldin
professor-o‘gituvchilarimiz ushbu korxonada
2 oy davomida ilmiy o‘rganishlar olib bordi.
Amaliyot davomida texnik izlanishlar davom
etib, bevosita ishlab chiqarish jarayonlarida ham
ishtirok etishdi. Mazkur sa’y-harakatlar natijasida
2023-yilning dekabr oyi oxirida institut tarixida
ilk bor mugqobil energiyalarni tadqiq etish ilmiy-
amaliy markazi rasman ish faoliyatini boshladi.
Dastlabki mahsulotlar ishlab chiqarilib, tegishli
tartibda test jarayonlaridan o‘tkazildi. Olingan
natijalar ham kutganimizdek ijobiy bo‘ldi.

Hozirgi kunda xomashyoning bir qismi
Xitoydan olib kelinyapti. Ishlab chiqarish
uzluksizligini ta’minlash magsadida “Wuhan
Ooitech Trading Co., Ltd” kompaniyasi bilan
umumiy qiymati 70 ming 418 dollar bo‘lgan
xomashyo olib kelish bo‘yicha shartnoma

tuzish ishlari amalga oshirilmogda. Shu bilan
birga, o‘zimizda mahalliylashtirish jarayonlari
ham ketmogda. Kelgusida alyuminiy ramka,
laminatsiya plyonkasi, kuydirilgan organik
oyna, kontakt simlari, yelim va ulash kabellari
lokalizatsiya gilinishi rejalashtirilgan.

2023-yil fevralidan boshlab ~ Xitoyning
Nankin instituti xodimlari tomonidan oliy
o‘quv yurtimiz talabalariga transport logis-
tikasi yo‘nalishi bo‘yicha onlayn va oflayn dars
mashg‘ulotlari o‘tish yo‘lga qo‘yildi. Sentabr
oyidan esa o‘zaro hamkorlik asosida institutimiz
goshida Nankin oliygohining elektromobillar
servisi va ekspluatatsiyasi yo‘nalishlari tashkil

etildi. O‘tgan yili noyabr-dekabr oylarida Nankin
institutining bir necha professor-o‘qituvchisi
ta’lim dargohimizga kelib, talabalarga mash-
g‘ulotlar o‘tdi.

Tarixiy forum

Ikki davlatning ta’lim, ilm-fan sohasidagi
hamkorligi rivojlanib borayotgani quvonarli.
Joriy yilning 22-24-yanvar kunlari Xitoyda
o‘tkazilgan Xitoy — O‘zbekiston ta’lim forumi
ham mamlakatlarimiz OTMlari tarixida juda katta
iz qoldirdi. Mazkur forumda ishtirok etar ekanmiz,
do‘stona munosabatlarimiz yangi hamkorliklarga
yo‘l ochganidan quvondik. Xususan, forum
dasturi doirasida Shimoliy Xitoy texnologiya
universiteti hamda Changshu texnologiya
universiteti bilan anglashuv memorandumlarini
imzoladik. Tyanszin provinsiyasida bo‘lib
o‘tgan uchrashuvda institutimiz haqida ma’ruza
qgilib, o‘qitishning samarali texnologiyalari,
ishlab  chiqarish ~ imkoniyatlari  to‘g‘risida
batafsil ma’lumot berdik. Natijada Tyanszin

xorijiy tillar universiteti bilan memorandum

imzolandi. Tyanszin politexnika universiteti,
Nankin politexnika universiteti, Nankin transport
va texnika instituti vakillari bilan uchrashib,
hamkorlik qilish haqida fikr almashildi.
Tadbirkorlar va investorlar bilan o‘tkazilgan
muloqotlarda ham kelajakda hamkorlik gilish
bo‘yicha kelishuvlarga erishildi.

Umuman, yirik forumda “O‘zaro ta’lim,
o‘zaro manfaatli hamkorlik va O‘zbekiston —
Xitoy ta’lim hamjamiyatini birgalikda qurish”
doirasida yuqori akademik almashinuv va
oliy ta’lim muassasalari o‘rtasida hamkorlik
alogalarini kuchaytirish borasida muzokaralar
o‘tkazildi. Ahamiyatlisi, forum avvalida ikki
davlatning oliy ta’lim sohasida o‘zaro hamkorligi
to‘g‘risidagi Pekin deklaratsiyasi imzolandi.
Mazkur hujjatda O‘zbekiston va Xitoy oliy ta’lim
muassasalari o‘rtasida almashinuv mexanizmini
yo‘lga qo‘yish, “O‘zbekiston — Xitoy
universitetlari uyushmasi”ni tuzish, yuqori sifatli
raqamli ta’lim bo‘yicha hamkorlik, uyushmaga
a’zo  universitetlar o‘rtasida  iqtidorlilarni
tayyorlash, ilmiy tadgiqotlar, kadrlar almashinuvi,
innovatsion hamkorlik mexanizmlarini doimiy

ravishda kuchaytirish hamda O‘zbekiston —
Xitoy oliy ta’lim taraqqiyoti va rivojlanishiga
birgalikda yordam berish kabi masalalar
ustuvorlik qiladi.

Demak, kelgusida ikki mamlakat o‘rtasidagi
oliy ta’lim borasidagi hamkorlik yangi
bosgichga ko‘tarilib, jarayonda innovatsiyalarni
kuchaytirish, “Bir makon, bir yo‘]” tashabbusining
rivojlanishiga hissa qo‘shish, yuqori sifatli
ta’lim resurslarini birgalikda ishlab chigish,
xalgaro yozgi maktablar va yozgi oromgohlarni
tashkil gilish, asosiy organ sifatida talabalar
bilan madaniy almashinuvni kuchaytirish va
insoniyat uchun umumiy kelajakka ega bo‘lgan
hamjamiyatni qurish hamda O‘zbekiston va Xitoy
ta’lim taraqqiyotini yanada yuksaltirish singari
asosiy vazifalar amalga oshiriladi.

Mamlakatlarimiz o‘rtasidagi bunday mu-
logotlar izchil rivojlanib borayotgan xalgaro
munosabatlar tarixida muhim ahamiyat kasb
etadi va kelajakda yanada samarali natijalarga
erishishga keng imkoniyatlar yaratadi.

ILG'OR TAJRIBA PLATFORMASI

inklyuziv. muhit va akademik xilma-xillik

Urganch davlat pedagogika institutida Xitoy oliy ta’lim
muassasalari bilan hamkorlikni yo‘lga qo‘yish va mustahkamlash
borasida qator salmoqli ishlar gilinmoqda. Jumladan, Xitoyning
Nankin texnologiyalar, Lanjou transport, Shensi va Shinjon
pedagogika universitetlari bilan hamkorlik memorandumlari

Feruza MADRAHIMOVA,
pedagogika fanlari doktori

Institut va mazkur universitetlar o‘rtasidagi
hamkorlik o‘tgan yili 25-noyabrdan boshlangan
edi. Bir necha vakilimiz bilan Xitoyning turli
hudud va shaharlarida xizmat safari chog‘ida
Guansu, Gansu viloyatlari va Nankin shahridagi
oliy ta’lim muassasalari rektorlari bilan soha va
yo‘nalishlar bo‘yicha muzokaralar o‘tkazildi.
Shuningdek, Fangchenggang, Nanning va Lanjou
shaharlarida tashkil etilgan xalgaro forumlarda
ham ishtirok etdik. Ushbu safarda Lanjou
transport va Nankin texnologiyalar universitetlari
bilan kelishuvga erishildi. Maqsadimiz gizigish
mushtarak sohalarni aniqlash va kelgusidagi
hamkorlik uchun poydevor qo‘yish edi.

imzolangan.

Keyinchalik Xitoyga o‘zaro hamkorlikni
yanada mustahkamlashga qaratilgan navbatdagi
xizmat safarimiz ham institut uchun xalgaro
maydonda o‘zaro manfaatli munosabatlarga
yanada keng yo‘l ochib berdi. Bu gal Xitoyning
Shinjon-Uyg‘ur avtonom hududidagi Urumchi
shahrida birinchi O°‘zbekiston — Xitoy
mintaqalararo  forumida qatnashdik. Uning
doirasida ko‘plab OTMlar bilan hamkorlik
masalalarida muzokaralar o‘tkazdik. Jumladan,
Shensi va Shinjon pedagogika universitetlari

bilan memorandum imzolanib, ilmiy va o‘quv
yo‘nalishlarida gator amaliy ishlar rejalashtirildi.

Jumladan, akademik almashinuv das-
turlari bo‘yicha hamkorlik Urganch davlat
pedagogika instituti va Xitoy universitetlari
o‘rtasida  talabalar, professor-o‘qituvchilar
va tadqiqotchilar almashinuvini qo‘llab-
quvvatlaydi. Ushbu tashabbus ishtirokchilar
o‘rtasida madaniy tushunish, tilni bilish
va akademik mukammallikka qaratilgan.
Qo‘shma tadqiqot tashabbuslari esa professor-

o‘qituvchilar va tadqiqotchilarning ta’lim,
texnologiya, innovatsiyaga oid tadqiqot
loyihalarini amalga oshirishni nazarda tutadi.

Bu o‘rinda til va madaniyat dasturlarining
ahamiyatini ham inkor etib bo‘lmaydi. Til
va madaniy almashinuv bo‘yicha kelishuvlar
til o‘rganish dasturlari va madaniy-ma’rifiy
tadbirlarni o‘z  ichiga oladi. Bu o‘zaro
madaniyatlarni chuqurroq tushunishga yordam
beradi, inklyuziv va xilma-xil akademik muhitni
rivojlantiradi. Qo‘shma konferensiya hamda
seminarlar tashkil etish orqali har ikki tomon
olimlari va ekspertlari uchun tadqiqot natijalari,
innovatsiyalarni o‘rtoglashish uchun platforma
yaratiladi.

Urganch davlat pedagogika instituti va Xitoy
oliy ta’lim muassasalari o‘rtasidagi hamkorlik
globallashgan ta’limga intilishda muhim bosqgich
bo‘ldi. Imzolangan memorandumlar ko‘p girrali
sheriklikka asos bo‘lib xizmat qiladi. Global
yondashuvni qo‘llash orqali turli sohalarda yangi
kashfiyot va yutuglar uchun imkoniyatlar yara-
tib, xalqaro ilmiy hamkorlik uchun yo‘l ochadi.
Kelgusida ushbu OTMlar bilan akademik va ilmiy
sohalarda hamkorlikni, professor-o‘gituvchilar al-
mashinuvi, stajirovkasi va malaka oshirishini yo‘l-
ga qo‘yish, ta’lim sohasidagi tajribalarni o‘rganish,
ilmiy dastur va loyihalamni tashkillashtirish, tala-
balar almashinuvini joriy etish rejalashtirilgan.
Shuningdek, xorijiy filologiya yo‘nalishida tahsil
olayotgan talabalar uchun ikkinchi til sifatida xitoy
tilini o‘gitish hamda ushbu OTMlardan Urganch
davlat pedagogika institutida shartnoma asosida
ishlash uchun professor-o‘gituvchilar jalb etish
masalalari bo‘yicha kelishuvlarga erishildi.

Ushbu kelishuvlar ikki davlat oliy ta’lim
muassasalari o‘rtasidagi hamkorlikni har to-
monlama kengaytirish va yangi bosqichga olib
chigishda muhim platforma vazifasini o‘taydi.

Har gal kulol
dastgohini kuzatsak,
bolaligimiz yodimizga
tushadi. Anhor
qirg‘og‘ida loydan
0‘zimiz sevgan biror
ertak gahramonini
berilib, mehr bilan
yasashga harakat
qilar edik. Aynigsa,
turli minoralar,
odamlar, chekich urib =
yasagan patirlarimiz
oftobga terib quritgan
chog‘larimiz inson oz
qo‘li va mehnati bilan
yaratgan har qanday
narsa gadrli bo‘lib
qolishini yurakdan his
etganmiz.

Iqgtidorli'yoshlar —
I ‘k*ﬁﬁﬁ‘iﬂﬁﬁ [K;

“Mard o‘g‘lon” davlat mukofoti sovrindori,
asli rishtonlik yosh kulol Temurbek Haydarovning
ijodxonasiga kirib borar ekanmiz, yana o‘sha
afsonalar sururi va quyoshli hayot taftini his qildik.
Temurbek ayni paytda Farg‘ona davlat universiteti
san’atshunoslik fakultetining 3-bosgich talabasi.

— Dadam usta kulol Tohirjon Haydarov meni
ilk bor kulolchilik dastgohiga o‘tqazib, qo‘limga loy
tutqazganida 12 yoshda edim, —deydi qahramonimiz.
— Ofshanda ilk bor loydan piyola yasab, dadamga
ko‘rsatganman. Eng qizig‘i, dadam tumanimizdagi
tanigli kulollardan biri bo‘lishiga qaramay, meni kulol
Odiljon Nig‘matovga shogirdlikka bergan. Ko‘hna
hunarlardan hisoblangan bu sohada mehnat gilayotgan
ijodkor bitta yo‘nalishda to‘xtab qolmasdan doimo
izlanishda bo‘lishi kerak. Shunda u yaratgan xilma-xil
asarlar insonlarga o‘zgacha ma’naviy ozuqa va ilhom
beradi. Sohaning yana bir ustasi Sharofiddin Yusupov
ham kulolchilikning ko‘plab sir-sinoatlaridan boxabar
bo‘lishimda, astoydil o‘rganishimda meni qo‘llab-
quvvatlagan, ustozlik qilgan.

Usta kulol Haydarovlar Jaloyir mahallasida
istiqomat qiladi. Mahalla ahli bu xonadondagi katta
kutubxonadan xabardor. Shu bois, biror badiiy asar
o‘qigisi yoxud biror muammoga yechim topgisi,
jo‘yali maslahat olgisi kelgan odam borki, xonadon
eshigini taqillatib kelaveradi. Ikki mingdan ortiq
badiiy kitob jamlangan bu maskan chindan ham

har inson qalbiga o‘zgacha harorat va muhab-
bat baxsh etadi. Bu kitoblarni Tohirjon aka va
o‘gfillari birgalikda mutolaa qilib, qizg‘in fikr-
mulohaza almashadiki, hatto dasturxon atrofida
jam bo‘lishganida ham muhokama davom etadi.

“Hay, ovqat sovib goldi-ya, bolalarim”, deya
momosi tanbeh bermagunicha gizg‘in munozara
davom etaveradi. Aslida, kulolchilik ham badiiy
ijod bilan bog‘liq nozik hunar hisoblanadi. Yuksak
xayolot olamiga ega bo‘lmagan inson gqalbida
yangi g‘oya tug‘ilmaydi-da...

Temurbek biz bilan suhbatlashar ekan, kaftida
avaylabgina tuprogni ezg‘ilab o‘zi yaratgan ijod
mahsullarining muhim jihati haqida so‘zlay
boshladi:

— Yurtimizda bizga o‘xshab kulolchilik bilan
shug‘ullanadigan hunarmandlar ko‘p. Lekin bu
hududning boshqalardan ajralib turadigan jihatlari
bor. Avvalo, Rishton tuprog‘i kulolchilikka juda
mos. Odamlarning tomorqasidan ketmonda
kavlab olingan oddiy qizil tuprogni sotib olib,
mayda chiqindilardan tozalab, ulardan kulolchilik
mahsulotlarini yaratamiz. Masalan, laganlarga
mashhur  shoirlarning  suratlari  yoki g‘azal,
she’rlaridan namunalarni nina yordamida chizib,
uni olovda pishirib olamiz. So‘ng rang beramiz. Bu
usul juda uzoq mehnat talab qiladi. Masalan, bitta
laganga galam bilan surat chizganda bir-ikki kun
vagt ketsa, bu usulda eng kamida bir hafta-o‘n kun
vaqt sarflanadi. Ishni sifatli bajarganimiz uchun
yaratgan san’at asarlarimizga talab yuqoriligidan
mamnunmiz.

Ayni paytda yosh kulol Amir Temur, Zahiriddin
Muhammad Bobur, Xiva xonligi, Qo‘qon xonligi
shajaralarini yarim metrli laganlarga chizib, uy-
muzeyida saqlamoqda. Uning ta’kidlashicha,
lagandagi suratlar va yozuvlar xotirada uzoq
saglanib qoladi.

— 2021-yil men uchun juda omadli keldi.
Iyun oyida Prezidentimiz qaroriga ko‘ra, “Mard
o‘g‘lon” davlat mukofoti bilan taqdirlandim.
Bolaligimdan dadam “Er kishi, avvalo, o‘z yurtiga

xizmat qjlishi, xalqining e’tirofiga sazovor bo‘lishi
kerak. Qolgan barcha yutuqglarning qadri ana shu
e’tirof bilan o‘lchanadi”, deya ko‘p ta’kidlaydi.
Mukofotni taqdim etishayotganida bu e’zozdan
nafaqat shodlandim, balki yelkamga juda katta va
zalvorli mas’uliyat yuklanganini his gildim.

Qahramonimiz xuddi shu yili universitet
talabalari o‘rtasida o‘tkazilgan fan olimpiadasida
“Amaliy san’at ashyolarida ishlash” yo‘nalishi
bo‘yicha ham sovrindor bo‘ldi. Qolaversa,
Ispaniyada “Dekorativ hunarmand” yo‘nalishi
bo‘yicha o‘tkazilgan tanlovda 2-o‘rinni qo‘lga
kiritdi. 2020-yilda esa Italiyada o‘tkazilgan xalqaro
tanlovda “Badily kulolchilik” nominatsiyasi
bo‘yicha 1-darajali diplom bilan taqdirlangan.

— 2024-yilning “Yoshlar va biznesni qo‘llab-
quvvatlash yili” deb e’lon qilinishi biz — yosh
hunarmandlar qalbiga o‘zgacha shijoat va ilhom
bag‘ishladi, — deydi Temurbek fikrini davom
ettirar ekan. — Ayni paytda Italiya, Ispaniyada
ham ijodimizga qiziqadigan muxlislar ko‘pchilikni
tashkil qiladi. Turkiya bilan ham yaxshi hamkorlik
o‘rnatganmiz.  2019-yil  Qo‘qon  shahrida
o‘tkazilgan “Xalqgaro hunarmandchilik” festivalida
turkmanistonlik ijodkorlar bilan shartnoma tuzib, u
yerda ham Rishton kulolchiligini rivojlantirishga
astoydil bel bog‘ladik. Magsadimiz Rishtonning
oddiy qizil tuprog‘idan yasalgan kulolchilik

mahsulotlarini  butun  dunyoga  tarqatish,
ustozlardan o‘rganganlarimizni shogirdlarimizga
ham yetkazishdir.

Agar yo‘lingiz tushib, Erkin Vohidov nomidagi
ijod maktabiga borib qolsangiz, yigit-gizlar darhol
sizni kulolchilik to‘garagiga boshlab kiradi.
Chunki bu to‘garak a’zolari yasagan bir-biridan
go‘zal ijodiy namunalar har ganday inson qalbiga
o‘zgacha farah baxsh etadi. Keyingi paytlarda
to‘garak a’zolari ijtimoiy tarmoqlarda ham o‘z
mahsulotlarini muvaffaqiyatli namoyish etib, hatto
xorijiy davlatlardagi savdosini ham rivojlantirishga
erishmogqda.

— Muzey-ustaxonamizga xorijdan tez-tez
mehmonlar kelib turadi, — deydi suhbatdoshimiz.
— Bir kuni AQSHdan kelgan mehmonlardan biri
men yasagan ko‘zalar va laganlarda aks etgan
nagshlarni ko‘rib, “Sen afsonalar yaratuvchi sehrgar
ekansan-ku! Bir asaring bilan meni maftun etib
qo‘yding. O‘zbek tilini tushunmasam ham mana
shu nagshlarga qarab qalbingni anglab, his gilib
turibman”, dedi. “Nimalarni tushunganingni aytib
ber-chi”, dedim gizigishim ortib. “Bu afsonalar
tinchlik, muhabbat, oqibat, do‘stlik rishtalaridan
yaralgan betakror dunyo, ya’ni chin insoniy olam
afsonalaridir”, dedi u jilmayib. Uning so‘zlaridan
shunchalar quvondimki, ko‘pchilik gadrlaydigan,
e’tirof etadigan noyob hunarni o‘rgatgan ota-
onamdan cheksiz minnatdor bo‘ldim.

Ona tuprogning har zarrasidan afsona yaratib,
umr lahzalarini bir hikmat yanglig‘ bezayotgan
zamondoshimiz bilan xayrlashar ekanmiz, unga
chindan havas qildik. Kim biladi deysiz... oradan
necha asrlar o‘tsa-da, o‘z hagiqatlarini bag‘rida
asrab kelayotgan qadim bitiktoshlar kabi bu asarlar
ham el-yurtimiz tarixi va madaniyatidan, yangi
O‘zbekistonning bugungi kunidan dunyo ahliga
so‘zlab, dillarga zavg, hayrat bag‘ishlasa, ajab
emas.

Muxtasar TOJIMAMATOVA,
“Yangi O ‘zbekiston” muxbiri

Burobiya RAJABOVA,
O‘zR FA O‘zbek tili,
adabiyoti va folklori instituti
yetakchi ilmiy xodimi,
filologiya fanlari nomzodi

> Boshlanishi 1-betda

Shu ma’noda Alisher Navoiy 0z asarlarida
Sohibgiron Amir Temur va temuriylarga
alohida fasl va boblar bag‘ishlagan, xabarlar
bitgan. Mutafakkir ularda ma’lum bir
ma’noda o‘zining boqiy fikrlari, milliy va
umumbashariy g‘oyalarini tarannum giladi.
Mazkur magolada shunday boblardan biriga
ijtimoiy fikr va poetik talgin aspektida e’tibor
garatishga harakat qildik.

Hazrat Navoiy “Farhod va Shirin”
dostonining  53-bobini Sulton Husayn
Boygaroning o‘g‘li Abulfavoris Shoh
Garib Mirzoga bag‘ishlagan. U bobga
“Saltanat shajarasining samarasi va xilofat
bog‘ining shajarasi, hidoyat avjida manzil
etgan, tamallugning nihoyatig‘a yetgan,
riyo gasri bunyodin qo‘nqorg‘on, balog‘at
ayvonida ot chiqorg‘on, ya’ni sultonzodai
olam Abulfavoris Shoh G‘arib bahodir
xallada davlatuhu madhida bir necha so‘z

¥ Yuzjafo gilsa manga

Alisher Navoiy faxriya usuli bilan unga otasi Sulton Husayn Boygaroning din va dunyo ilmida ma’no topganini,
ustunligini eslatar ekan, uning hukmronligi davrida Xuroson davlatida badiiy adabiyot, ilm-fan, san’at va
iqtisodiy hayotning ko‘plab sohalari taraqgqiy etganiga ishora qilgan. Shoh G‘arib Mirzodan kamtarlik va umid
tuyg‘usi bilan o‘zini ham duoda yod va fotihada shod qilishini so‘ragan.

tutilgani seziladi. Umuman, Hazrat Navoiy
mazkur bobda Shoh G‘arib Mirzoni davlat
va mamlakat taqdiriga daxldor shaxs
sifatida tasvirlagani ochiglangan.
Abulfavoris Shoh G‘arib Mirzo jismida
nugson bor edi, tarixiy ma’lumotlarga
garaganda, u bukri bo‘lgan. Shuningdek,
u Garibiy taxallusi bilan o‘zbek, fors
tilida she’rlar bitgan, Navoiy g‘azallariga
ham ta’sirli tatabbular yozgan, devon
(Germaniyaning Gamburg milliy kutub-
xonasida saqlanadi) tuzgan, otasi Sulton

Husayn Boyqaroga saltanat ishlarida
yordam bergan, ya’'ni sulton safarda
bo‘lgan vaqtlarida shahzoda poytaxt

Hirotni, ma’lum ma’noda mamlakatni ham
boshqargan. U shohning boshqa o‘g‘illari
kabi maishatga berilmagan, o‘z davrining
muhim ilm-fanlarini puxta egallagan,
adolatni baland tutgan hamda ilm-ma’rifat
va hunar ahliga himmat ko ‘rsatgan.

Shoh G‘arib Mirzo Alisher Navoiyning
o‘ta qobiliyatli zamondoshlaridan biri
hisoblanadi. Mutafakkir shoir Shoh G‘arib
Mirzoga umid bog‘lagan va unga ixlosi

yoxud yoshlarni

Hazrat Navoly temuriy shahzodani
badiiy mahorat bilan yangi oyga va
quyoshga mengzaydi. Uning kamoloti
yo‘lida  klassik-oliy, turkona-xalqona
uslubda bir turkum nasihatlar aytgan va

To'rtinchi nasihatida Alisher Navoiy
shahzodani ilmli bo‘lishga chagirar ekan,
ochiq va yashirin talmeh san’ati vositasida
Arastu, Suqgrot, Fishog‘urs, Lugmon kabi
hakimlar maslahati bilan kengash asosida
davlat boshgargan shoh Iskandarni yodga

oladi.

juda baland bo‘lgan. Buni mazkur bob
mazmunidan yoxud “Majolis un-nafois”
tazkirasining 7-majlisidan bilish mumkin.
Shoir adabiyot, san’at va madaniyatga
homiylik qilgan yoki ijod _bilan
shug‘ullangan 21 nafar temuriy .qatorida

o

bir qatla faryod avlamon,

Elgéa dgilsa bir jafo,

yuz datla faryod aylaram.

surmak va nasihatomiz nuktalar arzg‘a
tegurmak, umid ulkim bu shohvor durlarni
tufrog‘din olg‘ay va adosida quloq solgay,
balki ul garonmoya gavharlarni qulogqa
solg‘ay”, deb navoiyona uslubda sarlavha
qo‘ygan.

Sarlavhada aytilganidek, bob mav’iza,
didaktik xarakterga ega bo‘lib, Alisher
Navoiyning mazkur bobni “nasihatomuz
nuqtalar” deya izohlashiga sabab shuki,
Shoh G‘arib Mirzo uning so‘zlariga qulog
solishiga umid bildirgan. Demak, bobda
bayon gilingan mav’iza bir shaxs, ya’ni
davlat arbobiga atalgani bois, uni umumga
emas, balki yakka shaxsga qaratilgan
o‘gitlar turkumiga kiritish mumkin. Albatta,
bu tasnif ham nisbiydir. Bobning ayrim
o‘rinlarida umum manfaati ham nazarda

unga maxsus figra yozgan va uni “Devon
ham jam’ gilibdur. Yaxshi matla’lari bu
muxtasarg‘a sig‘mas, magar yana bir kitob
bitilgay”, deya yuksak sharaflagan.

Bob avvalida Alisher Navoiy ramziy
ma’noda Jahon bog‘i va unda o‘suvchi yuz
xil gullar rangi, fayzi hagida so‘z ochar ekan,
Shoh G‘arib Mirzoni go‘yo shu bog‘ning
bir guliga giyoslaydi. Muallif “Bori shohlar
fasihi Shoh G‘arib ul”, deya uni yuksak
e’tirof bilan o‘quvchiga tanishtiradi:

G‘arib o‘lg‘ay nihoyatdin ziyoda,

Bu yanglig* gulkim o°lg‘ay shahzoda.
Qayu shahzoda ul koni malohat,
Takallum vaqti daryoyi fasohat.
Fasohat bobida shohg‘a qarib ul,
Bori shohlar fasihi Shoh G‘arib ul.

o‘gitlarini halimlik bilan bayon qilishda
daho shoir sifatlash, o‘xshatish, talmeh,
faxriya, tazod, husni ta’lil, tamsil,
murojaat singari she’riy san’atlardan
unumli foydalangan. Shunisi e’tiborga
molikki, bob obrazlarga juda boy. Unda
Shoh G‘arib Mirzoga aytgan nasihatlarini
muallif eng uzoq umr ko‘rgan Nuh
payg‘ambar, Muhammad (s.a.v), shuning-
dek, Ajam shohlari, shoh Iskandar, Amir
Temur, Mirzo Ulug‘bek, Sulton Husayn
Boyqaro kabi tarixiy shaxslar orqali
yetkazadi. Bundan tashqari, faloniy obrazi
sifatida birov, olim, hakimlar, yuz ming
xiradmand, din ulamolari, tabib, muarrix,
muhaddis, ogohlar, shoh, ogoh shoh,
ulus, sogiylarni tilga oladi. Bobning tili
sodda, poetikasida esa muallif nutqi ustun,
ibtidosidan intihosiga qadar muallif nutqi
bilan bayon etiladi.

Birinchi nasihat ulug‘ mutafakkirning
qutlug® duosi, nek niyatiga yo‘g‘rilgan
tarzda ifodalangan. Bayt shohbayt
xarakterida bo‘lib, hikmat nafagat Shoh
G‘arib Mirzoga, balki ma’lum ma’noda
olam ahliga, kelajak avlodga qarata
aytilgan, deb baholash mumkin. Bu o‘rinda
Alisher Navoiy qo‘llagan “kasbi kamol
et” tamoyili git’alaridan birida ham badiiy
talgin gilingan. Bobda “kasbi kamol et”
tamoyili shu tariqa ifoda gilinadi:

Quyoshliq istasang kasbi kamol et,
Kamol ar kasb etarsen, bemalol et.

/-y Nafiné agar xalaga

Wond

beshakdurur,

Bilki, bu naf’ o'zungga

vatanparvarlikka,
ilmni puxta egallashga, kasbda kamol topishda
g‘ayrat gilishga undaydigan nasihatlar bayoni

Ikkinchi nasihatda esa Hazrat Navoiy
0‘z vaqtida ta’lim-tarbiyaga g‘ayrat va
rag‘bat ko‘rsatmay, balki o‘zining g‘aflati,
befarqligi ogibatida insonda paydo bo‘lgan
xijolat, xijolat bo‘lish kabi salbiy xislatdan
ogohlantirgan. “Nasoyim ul-muhabbat”da
vaqtni sarmoya deb bilgan Alisher Navoiy
vaqt qadri hagida ham eslatgandek bo‘Igan:

Kishi ta’limdin topsa malolat,
Topar ilm ahli ollinda xijolat.

Uchinchi nasihatini u hadis asosida bayon
gilgan, go‘yo Rumiyning “Hushyorlarga
bering dunyoni” degan hikmati ma’nosini
anglagan shaxs, ya’ni hayotda ogoh inson,
ogoh shoh bo‘lishga chagirgan:

Birovkim qilsa olimlarg‘a ta’zim,
Qilur go‘yoki payg‘ambarg‘a ta’zim.

Hadis o‘Imish nabiydin bo‘yla hodis,
Ki, olim keldi payg‘ambarg‘a voris.

Erursen shoh — agar ogohsen sen,
Agar ogohsen sen — shohsen sen.

To‘rtinchi nasihatida Alisher Navoiy
shahzodani ilmli bo‘lishga chagirar ekan,
ochiq va yashirin talmeh san’ati vositasida
Arastu, Sugrot, Fishog‘urs, Lugmon kabi
hakimlar maslahati bilan kengash asosida
davlat boshgargan shoh Iskandarni yodga ola-
di. Uning quyoshning chigishidan to quyosh-
ning botishigacha bo‘lgan hududlarni, ya’ni
“bahru barni” egallaganiga ishora qilgan:

Sikandar topti chun ilm-u hunarni,

Ne yanglig* oldi ko ‘rgil bahru barni.
Aningdek saltanat ahli ko‘p erdi,

Qayu birga bu nav’ ish dast berdi.

Iki ming yil o‘tub yuz ming xiradmand,
Bo‘lub hikmatlari birla barumand.

Ulug® shoir Shoh G‘arib Mirzoni ilm
o‘rganishga da’vat qilar ekan, ochiq talmeh
vositasi bilan Temurxonning suyukli
nabirasi Mirzo Ulug‘bekni eslaydi, uning
ilmi oldida “osmon pastligi”, rasadxonasi
“zebi jahon”, “yana bir osmon” ekanini
to‘lginlanib yozgan. Bilim hukmdorlarga
ziynat ekanini kuyinchaklik bilan bayon
etgan. Shu o‘rinda tasvir va tasavvur aniq
bo‘lishi uchun Ulug‘bek ilmiy faoliyati
yortilgan lavhani to‘liqroq eslab o‘taylik.
E’tibor bering-a...

ko 'prakdurur.

Temurxon naslidin sulton Ulug ‘bek
Ki, olam ko ‘rmadi sulton aningdek.
Aning abnoyi jinsi bo‘ldi barbod
Ki, davr ahli biridin aylamas yod.
Valek ul ilm sori tortti chun dast,

Ko ‘zi ollinda bo‘Idi osmon past.
Rasadkim bog ‘lamish — zebi jahondur,
Jahon ichra yana bir osmondur.
Bilib bu nav’ ilmi osmoniy

Ki, andin yozdi “Ziji Ko‘ragoniy”.
Qiyomatg‘a degincha ahli ayyom,
Yozorlar oning ahkomidin ahkom.
Bilik garchi ko ‘runur ko ‘zga ziynat,
Vale shahlarg‘a bordur o‘zga ziynat.

Beshinchi nasihatida Navoiy Shoh G*arib
Mirzoga o‘z davrining ilg‘or, taraqqiyparvar
kishilari kabi diniy va dunyoviy ilmlarni
puxta egallashi zarurligini tushuntirgan.
Jam va taqsim san’ati vositasida figh, hadis,
tafsir ilmini bir misrada yoki tib va hikmat
ilmini birga qo‘llagan:

Bu din ilmiki xomam qildi tahrir,
Erur fighu hadisu so‘ngra tafsir.
Chu takmil o‘ldi bu uch ilm sen bil,
Yana har ilm maylin qilma, yo qil.

Tib va hikmat ilmi inson salomatligi,
sog‘lom turmush tarzi, hatto Alloh amrlarini

©u» Menda ne ishau,

ﬂ Behruz Rajabov olgan surat.

ham “Navoiy” romanida diqqat garatgan.
Romanda ulug® mutafakkirning Unsiya
nomi bilan mashhur qarorgohida ukasi
Darvesh Ali bilan yaxshi ot, ezgu nom
haqida suhbat qurgani va ukasiga nasihatlar
aytgani badiiy talgin qgilinadi.

Shoh Gfarib Mirzoni Alisher Navoiy
Haq amriga amal qilishga undagan. Unga
Nuh umrini tilagan hamda bildirgan nek
niyatiga dalil qilib tamsil badiiy san’ati
vositasida ahli hikmat tilidan “Yomondin
oz behkim, yaxshidin ko‘p” degan hikmat
bilan quyidagi baytni yozgan:

Bu so‘zni ahli hikmat deb durur xo°‘b,
“Yomondin oz behkim, yaxshidin ko‘p”.

Yana unga ham faqih, ham tabib, ham
muarrix, ham hakim, ham davlat arbobi
tilidan ta’sirli nasihatlar bitgan va “olam
ichra yaxshi ot” ezgu nom konsepsiyasini
olg‘a surgan.

Alisher Navoiy faxriya usuli bilan unga
otasi Sulton Husayn Boyqaroning din va
dunyo ilmida ma’no topganini, ustunligini
eslatar ekan, uning hukmronligi davrida
Xuroson davlatida badiiy adabiyot, ilm-
fan, san’at va iqtisodiy hayotning ko‘plab
sohalari taraqqiy etganiga ishora gilgan.
Shoh G‘arib Mirzodan kamtarlik va umid

=

ne oshia havasdur,
Asar men odam olsam,

to‘’kis bajarish uchun ham zarurligi
uqgtiriladi. Alisher Navoiy go‘yo sog‘lom
jism, sog‘lom ruh, sog‘lom qalb tamoyilini
bayon gilgandek bo‘ladi:

Va lekin tibbu hikmat ham erur xo‘b
Ki, sihhatdur kishi jismida matlub.
Qayu jismeki oning sihhati yo‘q,
Qilurg‘a Tengri amrin quvvati yo‘q.

Bobda ham ijodkor, ham davlat arbobi
sifatida siyosiy hushyorlik va o‘tmishdan,
xususan, tarixda o‘tgan hukmdorlar faoliya-
tidan ibrat olish uchun hukmdorlar tarix
fanini o‘rganishi zarurligi xususida ham
yozgan hamda tarix varaglarida yaxshi yoki
yomon nom qoldirgan Ajam shohlaridan
Tahmuras, Jamshid, Zahhoklar nomini
giyosiy aspektda tilga olgan:

Ravon tarix sori rag‘bat ayla,
Salotin birla azmi suhbat ayla.
Jahondin ko ‘rki kimlar kom olibdur,
Bu eski dayr kimlardin qolibdur.

Shuningdek, bobda aytilgan bogiy fikr-
lardan biri insonning mazmunli va ibratli
umri xususida bo‘lib, insondan yaxshi ot,
yaxshi nom qolishi uning ikkinchi umri
ekanini eslatishidir:

Qayu fankim shuru’ etmaklik onda,
Kishidin yaxshi ot qolg‘ay jahonda.

Alisher Navoiy olg‘a surgan yaxshi
ot, ezgu nom konsepsiyasiga adib Oybek

ushbu basdur.

tuyg‘usi bilan o‘zini ham duoda yod va
fotihada shod gilishini so‘ragan. Chunonchi:

Yetursa naf’i kulliy har bir irshod,
Mening ruhum duodin qilg‘asen shod.
Sanga bu pand har dam naf’ bergay,
Duo gilsang manga ham naf’ bergay.

Ming afsuslar bo‘lsinki, Shoh G‘arib
Mirzo buyuk mutafakkirdan avvalroq
vafot etgan. O‘zbekiston Qahramoni
Suyima G‘aniyevaning yozishicha, Alisher
Navoiy Shoh G‘arib Mirzo vafotiga
har bandi 6 baytdan iborat 5 bandli (60
misra) tarkibband marsiya yozgan. Unda
marhumning kamtar va shirinso‘z inson,
adolatli va lutf-marhamatli shahzoda,
zakovatli shoir bo‘lgani qayd etiladi. Bu
marsiya birinchi marta 1971-yilda atogli

matnshunos  H.Sulaymonov  tomonidan
nashr etilgan.
Xulosa shuki, Alisher Navoiyning

“Farhod va Shirin” dostonida Shoh G‘arib
Mirzoga bag‘ishlab bitgan 53-bobida
aytilgan nasihatlari bugun ham oz
ahamiyatini yo‘qotgan emas. Chunki uning
pand-nasihatlari, birinchidan, davrimiz
yoshlarining ilmni puxta egallashida, kasbda
kamol topishida qo‘llanma vazifasini
o‘taydi, ikkinchidan esa olimlarni el-yurt
uchun foydali ilm bilan shug‘ullanishga
undaydi. Qolaversa, Bobur va Faxri Xiraviy
yozgan ma’lumotlar bizga Shoh G‘arib
Mirzoning ham davlatga, ham badiiy
adabiyotga daxldor yetuk shaxs bo‘lganini
ko‘rsatadi.

“Yangi O‘zbekiston” va “ITpaBaa Bocroka”

Tahririyatga kelgan qo‘lyozmalar taqriz qilinmaydi va

muallifga qaytarilmaydi.

Gazetaning yetkazib berilishi uchun obunani rasmiylashtirgan

tashkilot javobgar.

Gazeta tahririyat kompyuter markazida sahifalandi.
Gazetaning poligrafik jihatdan sifatli
chop etilishiga “Kolorpak” MCHJ mas’ul.

O‘zbekiston Respublikasi Prezidenti Administratsiyasi huzuridagi
Axborot va ommaviy kommunikatsiyalar agentligi
tomonidan 2020-yil 13-yanvarda 1047-ragam bilan ro‘yxatga olingan.
Nashr indeksi — 236. Buyurtma — 303.

9651 nusxada bosildi.

Hajmi — 3 taboq. Ofset usulida bosilgan. Qog‘oz bichimi A2.
Bahosi kelishilgan narxda.

“Kolorpak” MCHJ bosmaxonasida chop etildi.

Bosmaxona manzili: O‘zbekiston, 100060.

Qabulxona: (71) 233-56-33

Devonxona va e’lonlar: (71) 233-70-98

E-mail: info@yuz.uz  Veb-sayt: www.yuz.uz: (71) 233-47-05

Toshkent, Yangi shahar ko‘chasi, 1-A uy.
Bosmaxona telefoni: (78) 129-29-29

Navbatchi muharrir: Xayriddinmurod Abulfayzov
Musahhih: Malohat Mingboyeva
Dizayner: Zafar Ro‘ziyev

O‘zA yakuni — 22:00 Topshirildi — 22:05

Manzilimiz:
100060, Toshkent shahri,
Shahrisabz ko‘chasi, 85-uy




